
Abiria, wadau wapinga 
uamuzi stendi Magufuli

Waziri wa Maendeleo 
ya Jamii Zanzibar, Riziki 
Pembe Juma (wa tatu 
kushoto), akikabidhi 
mfano wa hundi yenye 
thamani ya Sh. milioni 2.5 
kwa khatib Haji Hamis 
(wapili kushoto), baada ya 
kuibuka mshindi wa jumla 
katika mashindano ya 
‘CRDB Bank Ngalawa Race', 
yaliyoandaliwa na benki 
hiyo katika Tamasha la 
kizimkazi, kwenye fukwe 
za kizimkazi Mkunguni, 
Mkoa wa kusini Unguja, 
Zanzibar juzi. PICHA: MPI-
GAPICHA WETU

mbowe: tozo benki ni kodi mara mbili kwa watumishi

Waziri wa TAMISEMI, 
Innocent Bashungwa

Na Augusta Njoji, DODOMA

OFISI ya Taifa ya Takwimu 
imesema hadi jana watu wali-
ohesabiwa wamefikia asilimia 
99.93, huku majengo 6,351,927 
yakiwa yamehesabiwa katika 
sensa ya majengo iliyoanza juzi.

Mtakwimu Mkuu wa Serikali, 
Dk. Albina Chuwa, aliyasema 
hayo jana jijini hapa alipokuwa 
akitoa taarifa kwa vyombo vya 
habari kuhusu maendeleo ya 
sensa ya watu na makazi, sensa 
ya majengo na sensa ya anwani 
za makazi.

Alisema asilimia 0.07 ya kaya 
zote nchini bado zitaendelea 
kuhesabiwa kwa njia ya simu 
hadi Septemba 5, mwaka huu 
kwa utaratibu maalum ulioan-
daliwa wa namna ya kuzifikia 
kaya hizo kupitia viongozi wa mi-
taa na vitongoji.

Mtakwimu huyo alisema sensa 
ya majengo ina dodoso lenye 
maswali 27 kwa ajili ya kukusan-
ya taarifa za aina na sifa ya ma-
jengo, idadi, hali ya ujenzi, jina 
la mmliki, upimaji na umiliki wa 
nyaraka za kisheria.

Alisema sensa ya majengo 
inalenga kuhesabu majengo 
milioni 12.7 nchi nzima na hadi 
jana wamefikia nusu ya malengo 
hayo.

Alibainisha kuwa sensa hiyo 
itasaidia kuboresha sera mbal-
imbali.

Akizungumzia kuhusu bajeti 
ya sensa ya mwaka huu iliyo-
pitishwa na Bunge, Dk. Chuwa 
alisema Sh. bilioni 400 sawa na 
wastani wa Sh. 6,265 kwa mtu 
mmoja ndiyo iliyoidhinishwa ku-
tumika.

Hata hivyo, alisisitiza kuwa 
mkataba wa ajira za muda kwa 
ajili ya kazi za sensa hiyo baina ya 
Ofisi ya Taifa ya Takwimu (NBS) 
na makarani au wasimamizi wa 
sensa ambao ulianza Agosti 21, 
mwaka huu mwisho wake ni Sep-
temba mosi na kusisitiza haujab-
adilika.

Aliomba wananchi iwapo 
kuna mtu au jengo halijahesa-
biwa wawasiliane na viongozi 
wa serikali na mitaa, kijiji au ki-
tongoji cha eneo lake kwa kupiga 
simu namba zilizotolewa ili uta-
ratibu wakukusanya taarifa hizo 

Asilimia 99.9 
wafikiwa sensa

Abiria, wadau wapinga uamuzi stendi Magufuli
Na Waandishi Wetu

ABIRIA na wadau wakuu wa 
Stendi Kuu ya Magufuli ya mabasi 
yaendayo mikoani iliyoko Mbezi 
mkoani Dar es Salaam, wamelala-
mikia utaratibu uliosheheni adha 
kwa abiria wanaoingia na kutoka.

Ni hatua inayokuja siku moja 
baada ya kuwapo abiria waliogo-
ma kushuka kwenye mabasi, wali-
potakiwa kufuata utaratibu mpya 
uliowekwa wa abiria wote kushu-
ka kwenye stendi hiyo hata kama 
basi walilopanda linakwenda 
mjini. Wakizungumza na Nipashe, 
baadhi ya abiria walilalamikia 
utaratibu huo unawaongezea 
gharama kwa sababu wanapo-
taka kusafiri hulazimika kuchukua 
usafiri mwingine wa pikipiki, ba-
jaji au taxi kuwahi stendi baada 
ya kampuni za mabasi hayo kuto-
ruhusiwa kuchukua abiria kutoka 
kwenye ofisi zao. 

Mkazi wa Bunju, mkoani Dar es 
Salaam, Anna Peter, alisema alisa-
firi juzi kutoka Kigoma na kuwasili 
Stendi ya Magufuli saa 10 alfajiri na 
basi lilipoingia kituoni walitangazi-
wa abiria wote kushuka.

Alisema wakati wakiwa safa-
rini kondakta aliwatangazia  basi 
litakaposhusha abiria Stendi ya 
Magufuli, litaelekea Ilala na ku-
wataka wanaolekea maeneo hayo 
wabaki ili washushwe kwenye vi-
tuo vyao. “Cha kushangaza baada 
ya kondakta kushusha mizigo ya 
abiria waliokuwa wameterem-
kia Stendi ya Magufuli, alikuja 
ndani ya basi na kututangazia uta-
ratibu mpya unaotaka abiria wote 
washushwe hapo na basi liondoke 
bila abiria,” alisema. Tangazo hilo 
lilikuwa changamoto kwa abiria 
kwa sababu wakati huo kulikuwa 
hakujapambazuka na tayari wen-

gine walikuwa wameshawasiliana 
na ndugu wawapokee Ubungo.

Wakizungumza na kituo cha 
ITV juzi, baadhi ya abiria wal-
iokuwa ndani ya mabasi baada ya 
kugomea utaratibu huo, walihoji 
serikali inapata hasara gani kama 
mwenye gari ameamua kutoa 
msaada kuwasogeza abiria wake 
kituo kingine.

“Sisi tunaishi Mbagala, gari lin-
aelekea Mbagala inapungua wapi 
tukifikishwa Mbagala,” mmoja wa 
abiria alihoji. Mwingine aliyejitam-
bulisha kwa jina moja la Focus, ali-
hoji kama tajiri akitoa msaada kwa 
abiria wa kuwashusha kituo king-
ine na kuwaepushia adhabu ya 
maisha serikali inapungukiwa na 
nini. Meneja wa mabasi ya Dar Lux 
aliyejitambulisha kwa jina moja 
Ally, aliiomba LATRA (Mamlaka ya 
Udhibiti Usafiri Ardhini), iruhusu 
utaratibu ambao ulikuwa unatu-
mika badala ya kuwabana abiria 
na kuwasababishia usumbufu.

Mwakilishi wa kampuni ya ma-
basi ya Frester, Ezekieli Urio alidai 
kuwa abiria wengi wakiambiwa 
kituo cha kupandia basi ni Mbezi 
hushindwa kuelewa wapi ya-
likoegeshwa kwa sababu kwa siku 
mabasi yanayoingia huwa zaidi ya 
200 na maegesho 108.

Meneja wa mabasi ya Kiliman-
jaro Express ambaye hakutaka jina 
lake liandikwe gazetini, alisema 
LATRA ilitoa vibali vya kujenga 
stendi ili kupunguza mkusanyiko 
mkubwa wa abiria stendi na kuho-
ji sababu ya kubadilisha utaratibu.

KAULI YA SERIKALI
Waziri wa Nchi, Ofisi ya Rais, 

Tawala za Mikoa na Serikali za 
Mitaa, Innocent Bashungwa, ame-
muagiza Mkuu wa Mkoa wa Dar es 
Salaam, Amos Makalla, kukutana 
na wadau na wamiliki wa mabasi 

kuweka utaratibu mzuri ambao 
utakuwa shirikishi.

“Nimesikia malalamiko kupitia 
vyombo vya habari na mitandao 
ya kijamii kama mchakato huu un-
gekuwa shirikishi basi kusingeku-
wa na kelele, ninamwelekeza 
Mkuu wa Mkoa (Amos Makalla) 
kuhakikisha utaratibu huu wa ku-
tumia Stendi ya Magufuli unakuwa 
shirikishi. Aidha, Waziri Bashun-
gwa alisema zipo baadhi ya sekta 
binafsi zimeshajenga stendi zao 
kwa utarabu uliotolewa na LATRA.

“Mkuu wa mkoa akae na wadau 
ambao wanategemea riziki kwe-
nye stendi ya Magufuli pamoja na 
LATRA na kuwa na utaratibu wa 
kuhakikisha wanaendelea kutoa 
huduma kwa wananchi.

“Kwa wale ambao watahitaji 
kupita Stendi ya Magufuli lakini 
wanahitaji basi hilo hilo liwafik-
ishe mjini kwa utaratibu ambao 
tayari umeshakuwapo kupitia 
vituo vya mabasi ambavyo tayari 
vimeshajengwa na sekta binafsi, 
Mkuu wa Mkoa akae nao aangalie 
utaratibu mzuri.”

Aliagiza uangaliwe utaratibu 
mzuri ambao utahakikisha sababu 
za kiusalama za kupita Stendi ya 
Magufuli na ajira zilizotengen-
ezwa kituoni hapo zinalindwa bila 
kuathiri huduma bora na adha 
ambayo wananchi wanapata.

Alisema kwa maelekezo aliyom-
patia Mkuu wa Mkoa anaamini 
watatimiza lengo la kutumia 
Stendi ya Magufuli bila kuwapa 
adha wananchi ambao wanala-
zimika washukie stendi na kuin-
gia gharama nyingine za usafiri 
wakati yapo mabasi yanapita hapo 
na kuwasogeza karibu na Jiji kama 
ilivyokuwa awali.  

LATRA-CCC YATETEA ABIRIA
Kaimu Katibu Mtendaji wa 

Baraza la Ushauri la Watumiaji 
wa Huduma za Usafiri Ardhini 
(LATRA-CCC), Leo Ngowi, akizun-
gumza na waandishi wa habari 
jana aliomba serikali kuruhusu 
abiria kutumia huduma zilizopo.

“Baraza linatambua uwekezaji 
mkubwa unaofanywa na serikali 
kwenye miundombinu, ikiwamo 
stendi hii ya Magufuli. Ni ukweli 
kuwa, wamiliki wa vyombo vya us-
afiri pamoja na abiria tunahitaji vi-
tuo vikubwa vyenye miundombi-
nu ya kutosha kwa ajili ya usalama 
na kukidhi mahitaji mbalimbali ya 
kijamii,” alisema.

Ngowi alisema Baraza limeona 
umuhimu wa serikali, kwa ku-
tumia Sheria za Serikali za Mitaa 
na Mipango Miji ya mwaka 1982 
na sheria ya Mamlaka nyingine ku-
weka utaratibu mzuri.

Alitaja sheria nyingine ni kama 
za LATRA ambazo Baraza linataka 
zitumike kuweka utaratibu wa ku-
faa wa kuwa na vituo vyenye sifa ili 
kuendana na mahitaji ya watumi-
aji na haki ya msingi ya usalama 
wa abiria, muda na gharama za 
safari. “Hii itaondoa mvutano kati 
ya abiria na wasimamizi wa sheria. 
Baraza linaiomba serikali iendelee 
kuruhusu abiria kutumia hudu-
ma zilizopo, wakati ikijipanga na 
kuweka utaratibu wa kumsaidia 
abiria kupata huduma bora, sala-
ma, kwa wakati na kwa gharama 
nafuu,” alisema.

Ngowi alisema wanaona ongeze-
ko kubwa la watu kwenye miji mi-
kubwa lisiloendana na vituo vya 
mabasi vya kukidhi mahitaji ya 
abiria kwenye mikoa mbalimbali 
ukiwamo Mkoa wa Dar es Salaam.

nImeandikwa na Romana 
Mallya, Owen Bariki TUDARCo 
na Evence Evarist (DSJ).

Rais Samia Suluhu Hassan, akiongoza kikao cha Baraza la Mawaziri, Ikulu, Chamwino, mkoani Dodoma jana. PICHA: IKULU

Na Mary Geofrey

MWENYEKITI wa Chama 
cha Demokrasia na Maendeleo 
(CHADEMA), Freeman Mbowe, 
amesema hakuna haja Watanzania 
kuwa woga kuzungumzia alichoki-
ita serikali kuwakata kodi watumi-
shi mara mbili.

Amesema mtumishi anakatwa 
kodi ya mapato kupitia mshahara 
wake (PAYE) na baada ya kupeleka 
akiba yake benki, inakatwa tena 
licha ya kuwa fedha hizo hazikidhi 

mahitaji ya familia.
Mbowe alitoa kauli hiyo juzi 

mkoani Arusha wakati wa misa 
maalum ya kumbukizi ya mwaka 
mmoja wa kifo cha mmoja wa 
wanafamilia wa wanachama wa 
CHADEMA.

“Nchi hii inaharibika kwa sababu 
ya watu walio waoga, tunapowapa 
watawala nafasi ya kutuongoza 
maisha yetu na wanaamua bila ku-
jali maumivu yanayotupata, hatu-
paswi kuwa waoga.

“Wengine tumechagua njia ngu-

mu na ngumu kweli na tupo tayari 
kuendelea na ugumu huo. ‘This is 
double taxion’ (hii ni kutoza kodi 
mara mbili), pengine huwa ninak-
wazika sana kwa kazi ninayofanya 
na kuwaona waoga halafu mnalala-
mika huku uani na wanaowatoza 
kodi hiyo wanakwenda kununua 
V8 ya Sh. milioni 450 hadi 500,” 
alisema.

Mbowe alisema hakuna Mtan-
zania anayemudu gharama za 
kununua magari hayo lakini kwa 
kuwa kuna fedha za Watanzania, 

wanaweza kununua na kugawa 
kwa viongozi mbalimbali kama 
mkuu wa mkoa, mkuu wa wilaya, 
mkurugenzi na jaji kila mmoja.

Aliendelea kusema kuwa, wa-
fanyabiashara wengi hawawezi 
kuendesha magari mapya bali ni 
viongozi wa serikali pekee.

“The moment’ (wakati) mnaen-
delea kukaa kimya, mambo haya 
ndiyo yanaendelea, kama tunataka 
mabadiliko nchi hii lazima tuache 
woga,” alisema. Mbowe alisema 
viongozi wa dini wanatakiwa kuon-

gea na hata yeye alimzungumza 
na Rais Samia Suluhu Hassan, aki-
sisitiza suala la kuhubiri amani ni 
kupoteza muda kama hakuna haki 
kwa wananchi. Mbowe pia alizun-
gumzia Uchaguzi Mkuu wa Kenya, 
akisema Watanzania waliangalia 
na kutamani walichokiona huko 
kwa sababu ulikuwa wa wazi.

Msemaji Mkuu wa Serikali, Ger-
son Msigwa, wiki iliyopita aliahidi 
serikali itatoa ufafanuzi kuhusu 
tozo mpya za benki zinazolalamiki-
wa na baadhi ya wadau. 

Mbowe: Tozo benki ni kodi mara mbili kwa watumishi

Maagizo ya Samia ubambikaji 
wa kesi yaibua watetezi haki
Na Elizabeth Zaya

WATETEZI wa haki za binadamu wamempongeza Rais 
Samia Suluhu Hassan kwa maagizo yake kwa vyombo 
vya ulinzi na usalama kupunguza kesi za kubambikiwa 
wananchi, huku wakishauri marekebisho ya Sheria ya 
Mwenendo wa Makosa ya Jinai kusimamia maagizo yake na 
kuondoa kero kwa wananchi.

Wakizungumza na Nipashe kwa nyakati tofauti, wadau 
hao walisema ili maagizo yanayotolewa na kiongozi huyo 
yatekelezwe ipo haja ya kurekebisha mfumo mzima wa 
kisheria.

Mkurugenzi wa Kituo cha Sheria na Haki za Binada-
mu (LHRC), Anna Henga, alisema pamoja na kufanyiwa 
marekebisho mfumo wa sheria, pia alipendekeza mfumo 
unaoongoza Jeshi la Polisi katika utekelezaji wa majukumu 
yao ya kila siku urekebishwe.

“Kauli ya Rais inatufurahisha sana sisi kama wanasheria 
na watetezi wa haki za binadamu. Kwanza, Rais ameonye-
sha namna asivyopendezwa na vitendo hivyo vya wananchi 
kubambikwa kesi, lakini pia anaonyesha namna anavyoele-
wa masuala ya kijinai. Kilichobaki ni kufanyia marekebisho 
ya kisheria ya kijinai.

“Lakini pia ifanyiwe marekebisho Police General Orders 
na haya yakifanyika, yatasaidia kwa urahisi kutekeleza yale 
anayoagiza Rais Samia pamoja na nia yake njema katika 
suala hili,” alipongeza.

Mratibu wa Kitaifa wa Mtandao wa Haki za Binadamu 
(THRDC), Onesmo Ole Ngurumwa, alisema kauli ya Rais 
ya kutetea wananchi wanaobambikwa kesi ni ya kuungwa 
mkono na kuhakikisha kunafanyika maboresho katika mfu-
mo mzima unaosimamia  na kutoa haki.

“Tunampongeza sana Rais Samia kwa hatua anazo-
zichukua katika mfumo huu wa haki, lakini mwingine 
wa kupongezwa katika hili ni Mkurugenzi wa Mashtaka 
(DPP). Katika kipindi hiki wameonyesha juhudi kubwa ka-
tika kushughulikia kesi za jinai na hata kuondoa wale wal-
iobainika walibambikwa kesi, hili ni jambo jema sana.

“Tunaomba kazi hii waifanye nchi nzima, wapite kila ger-
eza, huko nako bado kuna watu wako ndani na hawakusta-
hili kuwa humo. Kwa mfano, kule Loliondo pamoja na kesi 
hizi za uchaguzi wakipita huko, watawabaini wako wengi ni 
muhimu wasaidiwe,” alisema.

Aliomba wadau wa sheria na haki za binadamu kushiriki-
ana kufanya marekebisho ya sheria zinazosimamia masu-
ala hayo.

Mwanaharakati na Mchambuzi wa Siasa, Deusi Kibamba, 
alisema pamoja na kufanya maboresho ya kisheria, kuna 
haja kufanyike maboresho katika mfumo mzima wa vyom-
bo vinavyosimamia mnyonyoro mzima wa haki.

“Na ni vyema hili nalo likaangaliwa la kupunguza muda 
unaotumika katika kushtaki, kufanya uchunguzi hadi kutoa 
hukumu. Muda unaotumika ni mwingi sana, ni vyema kabla 
ya kumshtaki mtu, ufanyike uchunguzi, siyo mtu anakamat-
wa halafu ndipo hayo mambo yanaanza kufanyika,” alise-
ma Kibamba.

Akizungumza na wakuu wa vyombo vya ulinzi na usala-
ma nchini juzi mjini Moshi, Rais Samia alisema: “Nimepewa 
taarifa hapa kwamba kesi 1,840 zimefutwa, hazikuwa na 
ushahidi wa maana, polisi tu katumia nguvu yake kamata, 
twende peleka, na pengine ukute aliyepelekwa kakataa 
kutoa kitu kidogo (rushwa), bandika kosa mrundike humo.

“Au mmegongana nyumbani huko, unamtafutia angle 
(kona) unambambika huko, hawa ni wanadamu, hatujui 
wamekaa ndani muda gani, watu 1,840 serikali inalisha, 
jamaa zao kiguu na njia kupeleka chakula, kuhangaika, la-
kini wewe uliyefanya unaona raha kabisa, nimemkomesha 
yuko huko. Umemkomesha, wewe Mungu? Kwa hiyo hapa 
napo Mkurugenzi wa Upelelezi wa Makosa ya Jinai (DCI), ni-
likuona juzi ukifoka hivi, sasa ile foka iwe kwa vitendo.

“Na kikao kilichopita nilitoa maagizo, kabla ya kumpele-
ka mtu ndani, hakikisha umefanya kazi yako vizuri, una 
ushahidi wa kutosha ndipo unakwenda unamsweka ndani, 
lakini eti umemkamata hujapeleleza umeambiwa tu huyo 
msweke ndani, huo ni mzigo kwa serikali na mzigo kwa fa-
milia, sasa tuangalie vizuri haya.”

Kwa mujibu wa Sheria ya Mwenendo wa Makosa ya Jinai, 
polisi aliyemkamata mtuhumiwa wa uhalifu, anapaswa 
ama amfikishe mahakamani ndani ya saa 24 tangu alipom-
kamata au kumwachia huru isipokuwa kwa tuhuma zinazo-
husiana na adhabu ya kifo.

Makamu Mwenyekiti wa Kamati ya kudumu ya Bunge ya Hesaba za serikali (PAC), Japhet Hasunga (kushoto), akim-
sikiliza Gavana wa Benki Kuu ya Tanzania, Prof. Florence Luoga, walipokutana katika vikao vya Kamati za Bunge 
vinavyoendelea Bungeni, jijini Dodoma jana. PICHA: IBRAHIM  JOSEPH

Kamati ya Bunge yashtukia utendaji usioridhisha TBA
Na Mwandishi 
Wetu, DODOMA

KAMATI ya Bunge 
ya Uwekezaji na Mi-
taji ya Umma (PIC) 
imeonyesha kutori-
dhishwa na kasi ya 
Wakala wa Majengo 
Tanzania (TBA) katika 
utekelezaji wa maju-
kumu yake, ukiwamo 
ujenzi wa nyumba za 
watumishi.

Akizungumza jana 
na waandishi wa 
habari mara baada ya 
kukutana na wakala 
huo, Mwenyekiti wa 
Kamati hiyo, Jerry 
Silaa, alisema kamati 
imeona kasi ya waka-
la huo kutekeleza 
majukumu yake ni 
ndogo.

Silaa alibainisha 
kuwa wakala uliweka 
malengo ya kujenga 
nyumba za kibiashara 
1,181 lakini hadi sasa 
zimejengwa nyumba 
254, sawa na asilimia 
22.

Alisema wakala 
una jukumu la kutoa 
makazi kwa watumi-
shi wa umma na kuli-
kuwa na lengo la ku-
jenga nyumba 10,250 
na hadi sasa zime-
jengwa nyumba 408 
sawa na asilimia nne.

“Kasi ya wakala 
kukusanya madeni 
yanayotokana na pan-
go la majengo yake, 
imekusanya kwa asil-
imia 37,” alisema.

Silaa alisema lengo 
lilikuwa ni kukusanya 
madeni Sh. bilioni 160 
lakini hadi ni sasa Sh. 
bilioni 60.6 zilizoku-
sanywa.

Kuhusu hali ya ma-
jengo yanayojengwa 
na wakala huo, mwe-
nyekiti huyo alisema 
bado hairidhishi na 
sura ya majengo ya-
nayojengwa.

“Wakala unajenga 

majengo ya viongozi, ukiam-
biwa hii ni nyumba ya jaji, 
mkuu wa mkoa ni majengo 
ambayo yanafanana na ule 
ujenzi hauleti hadhi ya kuo-
nyesha hapa ni kwa kiongozi, 
makazi wanayojenga watu bi-
nafsi na wakala hayafanani,” 
alisema.

Silaa alisema kamati im-
eelekeza kuongezwa kasi ya 
utekelezaji wa majukumu ya 
wakala na kuhuwisha usanifu 
wa majengo yake ili sura yake 

iwe bora na kuwa na majen-
go yanayoendana na kasi ya 
ukuaji wa miji.

“Serikali kuhamia Dodoma 
tulitarajia serikali iwe inatoa 
makazi bora kwa watumi-
shi ambao wamehamishiwa 
Dodoma. TBA ingekuwa in-
atekeleza majukumu yake 
kwa kasi, ingewapunguzia 
adha wanayoipata ya kutafu-
ta makazi kwa watu binafsi, 
inaweza kuathiri utendaji 
kazi wenye tija kwa serikali,” 

alitoa angalizo.
Kiongozi huyo wa kamati 

aliongeza: “Kwenye usanifu 
ukiangalia sura ya nyumba 
ikuvutie, lakini ukiangalia ny-
umba zote zinafanana, yaani 
tumeshindwa kuwa wabuni-
fu kwamba ukiangalia nyum-
ba ya Mkuu wa Mkoa wa Kag-
era na Kigoma zitofautiane, 
zinaweza hata kubeba destu-
ri na tamaduni za eneo husi-
ka lakini ukiangalia nyumba 
zile zinafanana,” alisema.

Adai utata jina umemweka mahabusu 
siku 60, hakimu akwama kumhukumu 
Na Grace Gurisha 

MSHTAKIWA Mzawad Kate-
baro ameieleza Mahakama ya 
Hakimu Mkazi Kisutu kwamba 
amekaa mahabusu siku 60 ka-
tika Kituo cha Polisi Chang’ombe 
kutokana na kufananishwa jina 
la mtu mwingine.

Ni hatua iliyoleta utata, hata 
hakimu anayesikiliza kesi hiyo, 
Richard Kabate, akalazimika 
kuahirisha kutoa hukumu ali-
yotarajiwa kuitoa, akisema naye 
uhakika wake umemwacha njia-
panda. 

Katebaro, anayetuhumiwa 
kuiba gari, alidai jana mbele ya 
Hakimu Mkazi Mkuu, Richard 
Kabate wa mahakama hiyo kuwa 
jina lake ni Mzawad Katabaro na 
sio Katebaro kama lilivyotam-

kwa na upande wa mashtaka.
Wakili wa Serikali Ashura 

Mzava, alidai mshtakiwa ame-
fikishwa mahakamani hapo kwa 
ajili ya kusomewa hukumu kwa 
kuwa siku ya hukumu yake iki-
somwa hakuwapo mahakamani.

“Nimekaa mahabusu siku 
60 katika Kituo cha Polisi 
Chang’ombe, siku zote hizo 
nawapigia kelele kwamba wani-
achie au wanipe dhamana kwa 
sababu mashtaka yaliyoandikwa 
yanadhaminika, lakini hawaku-
fanya hivyo,” alidai.

“Leo ( jana) wananiambia nije 
mahakamani kwa sababu nina 
kifungo cha miaka mitatu jela, 
sielewi hakimu,” alidai Katebaro. 

Baada ya madai hayo, Hakimu 
Kabate alimtaka ataje majina 
yake na kutaja kuwa ni Mzawad 

Katabaro, pia alimtaka Wakili wa 
Serikali, Ashura Mzava, ataje jina 
la mshtakiwa huyo akadai anait-
wa Mzawad Katebaro.

Kutokana na utofauti huo wa 
majina, Hakimu Kabate alisema 
anaweza akafungwa mtu am-
baye hahusiki na kutoa siku 14 
kwa upande wa mashtaka wa-
muandalie ripoti ili wajue wata-
fanyaje Septemba 19, 2022.

Pia, Hakimu Kabate alimu-
eleza mshtakiwa kwamba hawe-
zi kuandika chochote alichokid-
ai kwa sababu hajui mbele yake 
yuko nani, hukumu iliyotolewa 
Novemba 8, 2021 ina jina tofauti 
na analolitaja mshtakiwa.

Kabate alisema, hawezi kuse-
ma mshtakiwa arudishwe wapi 
kwa sababu hajui alipotokea, lak-
ini anataka upande wa mashtaka 

siku hiyo umlete mahakamani.
Katebaro alihukumiwa kifun-

go cha miaka mitatu gerezani, 
baada ya kupatikana na hatia 
ya wizi wa gari na kukutwa na 
mali inayodhaniwa kwamba ni 
ya wizi.

Mshtakiwa huyo, anatuhu-
miwa kuruka dhamana na ku-
sababisha kesi hiyo isikilizwe  
upande mmoja na kutolewa hu-
kumu.

Inadaiwa, Desemba 3, 2019 
mshtakiwa akiwa mtaa wa 
Mwinyitanga, Wilaya ya Ilala, ji-
jini Dar es Salaam aliiba gari aina 
ya Toyota Porte yenye thamani 
ya Sh. milioni 12.5.

Pia, inadaiwa Januari 12,2021 
akiwa eneo la Manyovu Buhing-
we, Kigoma alikutwa na gari hilo 
linalodhaniwa kuwa ni la wizi.

Mtoto wa 
Mwinyi 
azikwa  
kijijini 
kwake 
Na Mwandishi Wetu

Mamia ya wananchi waki-
wamo viongozi wakuu wa 
serikali wamehudhuria 
maziko ya mtoto wa pili wa 
Rais mstaafu wa Jamhuri 
ya Muungano, Ali Hassan 
Mwinyi, Hassan Ali Hassan 
Mwinyi (70), yaliyofanyika 
kijijini  Mangapwani, Mkoa 
wa Kaskazini Unguja.
Hassan aliwahi kuwa 

mtumishi mstaafu wa Seri-
kali ya Mapinduzi ya Zan-
zibar pamoja na Serikali ya 
Muungano na kushika nya-
dhifa mbalimbali. Alifariki 
dunia juzi katika Hospitali 
ya Mnazi mmoja baada  
ya kuugua kwa muda  
mrefu.
Mtoto wa kwanza wa Rais 

mstaafu Mwinyi, Asha Ali 
Hassan Mwinyi, alisema 
kaka yake alikuwa miongoni 
mwa watoto 12 ambaye ka-
tika uhai aliwahi kuwa Ofisa 
Mwandamizi wa Shirika la 
Meli la Zanzibar pamoja na 
Wizara ya Mambo ya Nchi 
za Nje, Zanzibar.
Asha alisema alipostaafu 

utumishi wa serikali ali-
jishughulisha na shughuli 
zake binafsi za biashara za 
aina mbalimbali nchini.
Maziko yalihudhuriwa na 

viongozi mbalimbali wak-
iongozwa na Mzee Mwinyi, 
Rais wa Zanzibar Dk. Hus-
sein Ali Mwinyi, marais 
wastaafu wa Zanzibar 
akiwamo Dk. Abeid Amani 
Karume, Dk. Ali Mohamed 
Shein pamoja na Waziri 
Mkuu mstaafu wa Jamhuri 
ya Muungano, Mizengo 
Pinda.

Meneja wa Wakala wa Usambazaji Maji na Usafi wa Mazingira Vijijini (RUWASA), Mkoa wa Tanga, Upendo Lugongo 
(kushoto), akizungumza na Mkandarasi anayejenga mradi wa maji, Kata ya Mkalamo, wilayani Pangani juzi, ambapo 
alimtaka kukamilisha mradi huo kabla ya mwezi Oktoba mwaka huu. PICHA: BONIFACE GIDEON

Na Grace Gurisha 

VIELELEZO 60 na mashahidi 
24 kutolewa ushahidi dhidi ya ali-
yekuwa Mkurugenzi wa Mradi wa 
Usafirishaji wa Mabasi yaendayo 
haraka (UDART), Robert Kisena 
na wenzake watatu wanaotuhu-
miwa kuhujumu uchumi katika 
Mahakama Kuu, Devisheni ya 
Makosa ya Rushwa na Uhujumu 
Uchumi ‘Mafisadi’.

Washitakiwa wengine katika 
kesi hiyo ni Charles Newe, am-
baye pia ni Mkurugenzi wa UDA, 
na UDART, John Samangu, mfan-
yabiashara na Tumaini Kulwa 
ambaye ni mtunza fedha wa 
UDART.

Mahakama hiyo ilifikia hatua 
hiyo jana, baada ya washtakiwa 
kusomewa mashtaka yao upya, 
idadi ya mashahidi pamoja na 
vielelezo mbele ya Jaji Elinaza 
Luvanda.

Akisoma mashtaka hayo, Wak-
ili wa Serikali Timotheo Mmari, 
akisaidiana na Wakili Tumaini 
Mafuru, alidai washitakiwa hao 
wanakabiliwa na mashtaka 15 
yakiwamo kuisababishia UDART 
hasara ya Sh. milioni 750.

Pia, wanatuhumiwa kuongoza 
genge la uhalifu, utakatishaji fed-
ha, kuwasilisha nyaraka za uongo 
na kughushi.

Washtakiwa hao wanadaiwa 
kutenda kosa hilo kati ya Mei 25 

na Julai 10, 2016 maeneo tofauti 
jijini Dar es Salaam.

Wanadaiwa kuongoza genge la 
uhalifu na kujipatia Sh. milioni 
750 kutoka akaunti ya UDART ili-
yopo katika benki la NMB tawi la 
Bank House.

Katika mashtaka ya kughushi, 
Kisena, Newe na Kulwa wana-
daiwa Mei 26, 2016 jijini Dar es 
Salaam, kwa udanganyifu wa-
lighushi fomu ‘fund transfer 
request’ wakijaribu kuonesha 
UDART, imehamisha kiasi hicho 
cha fedha kutoka akaunti yake 
iliyoko benki ya NMB kwenda 
akaunti inayomilikiwa na Kam-
puni ya Long Way Engineering 
Ltd, iliyoko benki ya KCB, kwa 

ajili ya ujenzi wa vituo vya mabasi 
na uzio eneo la Kimara, Kivukoni, 
Ubungo na Morocco, wakati wak-
ijua sio kweli. 

Baada ya kusomewa mash-
taka hayo, washtakiwa walikana 
kutenda makosa hayo na wali-
posomewa hoja za awali walikiri 
taarifa zao binafsi.

Kwa upande wa Kisena alikuba-
li majina yake na vyeo vya Mkuru-
genzi wa UDART, Mkurugenzi wa 
Kampuni ya  Zenon Oil,  and Gas 
na Mkurugenzi wa Simon Group. 

Mshtakiwa Newe, alikubali 
majina yake na cheo cha Mkuru-
genzi wa UDA - Rapid, Shirika la 
usafiri Dar es Salaam na mshtak-
iwa Samangu, alikubali majina 

yake na pia alikiri kuwa ni mtia 
saini katika Kampuni ya Oil and 
Gas na Kulwa alikiri  majina na 
mwajiriwa wa UDART ambaye ni 
mtunza fedha 

Baada ya maelezo hayo upande 
wa utetezi ambao ulikuwa na 
mawakili wanne wakiongozwa 
na Nduruma Majengo, waliomba 
kupewa muda wa kuwasilisha 
idadi ya mashahidi na vielelezo.

Jaji Luvanda, alikubaliana na 
ombi hilo na kuwataka kuwasili-
sha mahakamani hapo idadi hiyo 
Septemba 9, 2022. Washtakiwa 
walirudishwa rumande hadi siku 
ya kuanza kusikilizwa mashahidi 
upande wa mashtaka Oktoba 7, 
mwaka huu.

Mashahidi 24 kutinga kortini dhidi ya Kisena

Na Mary Geofrey

SIKU 19 baada ya Katibu Mkuu wa Chama Cha 
Mapinduzi (CCM), Daniel Chongolo, kutoa onyo 
kwa viongozi wa serikali Wilaya ya Muheza, kua-
cha misuguano, Waziri wa Nchi, Ofisi ya Rais 
Tawala za Mikoa na Serikali za Mitaa (TAMI-
SEMI), Innocent Bashungwa, amemsimamisha 
kazi Mkurugenzi wa Halmashauri ya Wilaya ya 
Muheza Mkoani Tanga, Nassib Bakari Mmbaga, ili 
kupisha uchunguzi.

Sababu za kusimamishwa kwake zimetajwa 
kuwa ni kushindwa kutekeleza majukumu yake 
ipasavyo sambamba na utendaji kazi usiori-
dhisha. 

Kabla ya hatua ya kusimamishwa kazi kwa DED 
huyo, Katibu Mkuu wa CCM, Chongolo, alitoa an-
galizo kwa mkurugenzi huyo na viongozi wen-
gine wa wilaya hiyo, kujirekebisha ndani ya miezi 
mitatu kabla ya kuchukuliwa hatua kutokana na 
kuwapo kwa migogoro baina yao.

“Hapa pana shida, na mimi ni Katibu Mkuu wa 
CCM yenye serikali, siwezi kuondoka nisiseme, 
lakini hata nikiondoka nitaendelea kufuatilia la 
sivyo tutashauri vinginevyo, lazima niwe mkweli 
hapa mambo hayaendi kwa kasi tuliyoitegemea 
katika mazingira niliyoyaona,” alisema Chongolo.

Alimtaja Mkuu wa Wilaya hiyo, Halima Bulem-
bo, kusimamia na kutekeleza majukumu aliyope-
wa na Rais Samia Suluhu Hassan, bila kujali kimo 
na umri wake.

“Mbona mnakaa kienyeji hapa! Muheza naon-
doka, lakini niwaambie naondoka na picha 
mbaya ya uongozi, na mimi ni mkweli, Katibu 
Mkuu nisipokuwa mkweli nitaleta picha mbaya 
na nitakuwa siwapendi, nendeni mkakae mreke-
bishe mambo sawa jamani?”

“Mkurugenzi (Nassib Mmbaga) umeletwa hapa 
kusimamia halmashauri, kama kuna mtu aliye 
mrefu kuliko wewe ni huyo RAS (Katibu Tawala 
wa Mkoa, Pili Mnyema), kiongozi wako ni huyo 
mkuu wa wilaya lazima mjue hivyo,” alisisitiza 
Chongolo.

Aliahidi kutolifumbia macho suala hilo na ku-
lifikisha kwa Mwenyekiti wa CCM, Rais Samia, 
kwa uzito unaostahili ili kuwasaidia wananchi wa 
Muheza.

Wakati akitangaza hatua hiyo ya kumsimami-
sha kazi, Bashungwa alitoa tahadhari kwa waku-
rugenzi wa halmashuri zote nchini kuendelea 
kufanya kazi kwa kuzingatia sheria, kanuni kwa 
mujibu wa taratibu za utumishi wa umma pamo-
ja na kusimamia miradi ya maendeleo kikamilifu.

DED asimamishwa kazi 
siku 19 baada ya onyo

Msemaji wa Sekta ya Uwekezaji, Mashirika ya Umma na Hifadhi ya Jamii wa Chama cha ACT-Wazalendo, Mwanaisha Mn-
deme, akizungumza na waandishi wa habari, Dar es Salaam jana, wakati akitoa ushauri kwa serikali kuhusu uendeshaji wa 
Mfuko wa Taifa wa Bima ya Afya  (NHIF) katika kuboresha utoaji huduma baada ya kuelemewa na madeni ya matibabu kwa 
wanachama wake. PICHA: MIRAJI MSALA.

Mashindano ya CRDB yawa kivutio cha utalii
Na Mwandishi Wetu,             
ZANZIBAR

WAZIRI wa Maendeleo ya Jamii 
Zanzibar, Riziki Pembe Juma, 
amesema mashindano ya ‘CRDB 
Bank Ngalawa Race’ yaliyoandali-
wa na Benki ya CRDB, katika Tama-
sha la Kizimkazi ni mfano wa mich-
ezo ya utamaduni inayotangaza 
utalii visiwani humo.

Riziki, alibainisha hayo juzi 
wakati akifungua mashindano 
hayo katika hafla iliyofanyika kwe-
nye fukwe za Kizimkazi Mkunguni 
ambako mamia ya watu waliji-
tokeza kushuhudia mtanange mka-
li wa washiriki mahiri 20 wa mch-
ezo wa ‘Resi za Ngalawa’ kutoka 
Kizimkazi Mkunguni na Kizimkazi 
Dimbani.

“Ni imani yangu kuwa mchezo 
huu utasaidia kuongeza thamani 
kwa fukwe zetu kwa kutoa buruda-

ni kwa watalii wanaotembelea ka-
tika visiwa vyetu na kutoa ajira kwa 
vijana wetu,” alisema huku akitoa 
changamoto kwa Wizara za Mich-
ezo na Utalii kushirikiana na Benki 
hiyo kuendeleza mchezo huo.

Aliishukuru Benki ya CRDB, kwa 
kuwa mstari wa mbele kusaidia jiti-
hada za serikali katika kutatua shi-
da zinazoikabili jamii na kuwaletea 
wananchi maendeleo. 

“Niwapongeze kwa namna am-
bavyo mnajitoa kusaidia jamii. Ufa-
dhili wenu katika miradi ya maen-
deleo hapa Kizimkazi unaonyesha 
kiu mliyonayo katika kuboresha 
maisha ya Watanzania,” alisema.

Mkurugenzi wa Mawasiliano 
Benki ya CRDB, Tully Esther 
Mwambapa, alisema benki hiyo 
imeamua kuwekeza katika mch-
ezo huo wa ‘Resi za Ngalawa’ kwa 
kuwa ni moja ya michezo ya asili 
nchini ambayo ikitangazwa vizuri 

inaweza kutangaza utamaduni wa 
Wazanzibar na kuvutia watalii kuja 
kutembelea nchini. 

“Rais wetu, Mama Samia, ame-
fanya jitihada kubwa katika ku-
tangaza vivutio vya utalii nchini 
kupitia filamu ya ‘Tanzania The 
Royal Tour’, tukiwa benki kiongozi 
na ya kizalendo nchini, tumeona ni 
vyema kuunga mkono jitihada hizi 
kupitia mashindano haya ambayo 
asili yake ni katika visiwa hivi vya 
Zanzibari,” alibainisha. 

Alisema, lengo lingine la kuan-
daa mashindano hayo kwa mwaka 
wa pili mfululizo kupitia Tamasha 
la Kizimkazi kuutumia mchezo 
huo wa Resi za Ngalawa kuwawez-
esha vijana kiuchumi kwa kuu-
fanya mchezo kuwa wa kibiashara 
kama ilivyo michezo mingine.

“Katika kutekeleza azma hii, 
mwaka huu tumekabidhi vifaa vi-
pya kwa washiriki wote 20 vyenye 

jumla ya thamani ya Sh. milioni 
50 ikiwamo ngalawa za kisasa na 
maboya ya uokoaji. Hii imeongeza 
hamasa kubwa sana kwa washiriki 
ambapo mashindano ya mwaka 
huu yamekuwa na ushindani 
mkubwa,” alisema.

Washiriki hao 20 walishindana 
katika resi za maili mbili kwa miz-
unguko miwili ambapo Khatib Haji 
Hamis, mkazi wa Kizimkazi Mkun-
guni, aliibuka mshindi wa kwanza 
na kuondoka na zawadi ya Sh. mil-
ioni 2.5 na boti ya uvuvi kwa ajili ya 
kikundi kutoka kijiji anachotoka.

Mshindi wa pili alikuwa Juma 
Ramadhani Haji kutoka Kijiji cha 
Kizimkazi Mkunguni, ambaye al-
iondoka na kitita cha Sh. milioni 
moja, wa tatu alikuwa Muhammad 
Ambar Mpate kutoka Kijiji cha Ki-
zimkazi Mkunguni ambaye alipata 
zawadi ya Sh. 700,000 na mshindi 
wa nne alikuwa Daudi Wajihi Za-

hor, mkazi wa Kizimkazi Dimbani 
ambaye alijishindia Sh. 500,000.

Mbali na mchezo wa ‘Resi za 
Ngalawa’, Benki ya CRDB pia im-
etumia zaidi ya Sh. milioni 65 kud-
hamini michezo mingine katika 
Tamasha la Kizimkazi ikiwamo; 
mpira wa miguu, mpira wa pete, 
nage, mbio za baiskeli, bao, kukuna 
nazi, kuvuta kamba na uchoraji.

Benki hiyo pia, imejenga 
maabara ya kisasa ya sayansi ili-
yokamilika pamoja na vifaa vyake 
katika Skuli ya Kizimkazi yenye 
thamani ya Sh. milioni 50. Maabara 
hiyo inalenga kuhamasisha wa-
nafunzi kusoma masomo ya san-
yansi.

Tamasha la Kizimkazi linata-
rajiwa kufikia tamati Jumamosi ya 
ambapo mgeni rasmi anatarajiwa 
kuwa Rais Samia Suluhu Hassan. 
Miradi mbalimbali ya maendeleo 
inatarajiwa kukabidhiwa siku hiyo.

Na Maulid Mmbaga

CHAMA cha ACT-Wazalendo, 
kimeishauri serikali kuunganisha mifuko 
ya hifadhi ya jamii na bima ya afya ili kila 
Mtanzania apate huduma ya matibabu 
kupitia bima ya afya kwa wote.

Akizungumza na waandishi wa habari 
jana jijini Dar es Salaam, Msemaji wa 
Sekta ya Uwekezaji, Mashirika ya Umma 
na Hifadhi ya Jamii wa ACT-Wazalendo, 
Mwanaisha Mndeme, alisema sehemu 
kubwa ya Watanzania wamejiajiri kwe-
nye sekta isiyo rasmi ambayo inachukua 
asilimia 52 ya nguvu kazi yote nchini na 
kushauri waunganishwe na Mfuko wa 
Hifadhi ya Jamii (NSSF) ili kupanua fao la 
matibabu.

Alisema watu walio katika ajira rasmi 
kwenye sekta ya umma na binafsi ni 
watu milioni 3.5 sawa na asilimia 14.2 

pekee, na kwamba watu wote wasioku-
wa kwenye ajira rasmi hawana mfumo 
mzuri wa matibabu, pensheni, likizo au 
mapumziko ya uzazi wala kulindwa na 
majanga.

“Tunapaswa kuunganisha mfumo wa 
hifadhi ya jamii kwa kila Mtanzania ili an-
apochangia hifadhi ya jamii awe anapata 
huduma ya afya moja kwa moja na tuna-
shauri serikali ihakikishe kila Mtanzania 
anakuwa kwenye mfumo wa hifadhi ya 
jamii ili kuwawezesha wananchi wote 
kupata bima ya afya ya taifa,” alisema 
Mwanaisha.

Vile vile, alisema kwa mujibu wa ripoti 
ya Mkaguzi na Mdhibiti Mkuu wa Hesa-
bu za Serikali (CAG) ya 2020/21, Mfuko 
wa Taifa wa Bima ya Afya wa (NHIF) 
kwa sasa unaendelea kuendeshwa kwa 
hasara na kwa mwaka huo ulipata hasara 
ya Sh. bilioni 109.71.

Akifafanua kuhusu ripoti hiyo, alisema 
udhaifu wa kiutendaji wa NHIF ambao 
ulisababisha hasara ya fedha nyingi, ul-
itokana na ukusanyaji hafifu wa madeni, 
utoaji mikopo na uwekezaji mbovu wa 
fedha za umma.

Alitoa wito kwa serikali kuhakikisha 
mikopo inayodaiwa kupitia mashirika 
ya umma na wizara kurudishwa haraka 
ili kuupa uwezo mfuko huo wa bima ya 
afya kujiendesha wenyewe.

“Serikali isimamie uwekezaji unao-
fanywa na mfuko wa NHIF ili kuhakiki-
sha unaleta tija katika mapato yake, ACT 
inaamini katika upatikanaji wa bima 
ya afya kwa Watanzania wote na hili ni 
ahadi yetu kwa wananchi wote, kuwa tu-
taendelea kupigania upatikanaji wa hu-
duma bora ya afya kwa wananchi wote 
bila kujali kipato chao,” alisema Mwanai-
sha.

ACT-Wazalendo yapendekeza 
mifuko ya jamii kuunganishwa

MAONI & UCHAMBUZI

KILIO kikubwa cha wasafiri wanaotumia kituo kikubwa cha mabasi 
yanayotoka na kuingia kutoka mikoani, Stendi ya Magufuli ni adha 
ya usafiri baada ya kushushwa kwenye kituo hicho.

Kubwa wanalolilalamikia ni gharama wanayoingia kutafuta usa-
firi wa kuwafikisha kwenye maeneo yao wanayoishi hasa wanapo-
ingia jijini Dar es Salaam usiku mwingi.

Malalamiko kutoka kwa baadhi ya wasafiri ni kitendo cha baadhi 
ya kampuni za usafirishaji kuamua kuwarahisishia gharama ya usa-
firi abiria wao kuanzia safari kwenye ofisi za mabasi yao hadi kwe-
nye kituo kikuu cha Mbezi.

Hata hivyo, imedaiwa kuwa kampuni hizo zimepigwa marufuku 
kuchukua abiria kwenye vituo vya ofisi zao na badala yake abiria 
wawakute kwenye kituo kikuu kilichopangwa ambacho ni Mbezi.

Maswali yanayoibuka kwa baadhi ya wadau ni kuwa kwanini 
basi liondoke likiwa tupu hadi Mbezi ilihali kuna abiria wanaoishi 
maeneo ya karibu na ofisi zao ambao wangeweza kuwasaidia kwa 
kuwarahishia usafiri.

Vivyo hivyo, malalamiko yamekuja kwa abiria wanaotoka mikoa-
ni kulazimika kushukia kituo cha Mbezi na kutafuta usafiri mwing-
ine wa kuwafikisha majumbani kwao.

Kilio kinachotolewa na wananchi wengi ni muda wa baadhi ya 
mabasi yanayoingia kutoka mikoani kuwa ni usiku mwingi na ghara-
ma wanazoingia kupata usafiri wa kuwafikisha makwao kuwa zaidi 
ya mara mbili ya nauli waliyolipia tiketi. Yaani unaweza ukatoka 
Morogoro hadi Dar es Salaam kwa gharama ya tiketi ya Sh. 9,000, 
lakini usafiri wa kukutoa Mbezi hadi unapoelekea ukaambiwa ni Sh. 
20,000.

Kwa kweli gharama hizo ni kubwa na kwa watu ambao hawana 
uwezo wa kulipa inawabidi walale stendi ili kukikucha watafute da-
ladala.

Fikiria abiria mwenye watoto na mizigo ni usumbufu gani 
anaoupata? Na wengine hata kupoteza baadhi ya mizigo yao.

Ingawa kumetolewa ufafanuzi wa kuwa kuna madereva wa boda-
boda, bajaji na taxi wanaoegesha kwenye kituo hicho kwa kufanya 
biashara ya kutegemea abiria wanaoshuka kwenye mabasi hayo, 
lakini ukiangalia ni abiria wachache wanaobaki kwenye mabasi ya-
nayokwenda kupaki kwenye ofisi zake, huku wengi wakiteremkia 
kituo hicho.

Ni kweli wafanyabiashara wanatafuta riziki zao kupitia abiria 
hao, lakini watu wasilazimishwe kufuata taratibu ambazo zinawa-
gharimu na wengine kulazimika kutofanya safari hata za kusalimia 
ndugu zao mikoani kwa kukwepa gharama hizo.

Kwa mfano mtu ametoka mkoani na anashukia Kimara, inamlaz-
imu kushukia Mbezi, wakati basi alilopanda kumtoa mkoani linapita 
kituo hicho hicho anachoshukia. Hii haijakaa sawa.

Tunashukuru Waziri wa TAMISEMI, Innocent Bashungwa kwa 
kuliona hilo na kumuagiza Mkuu wa Mkoa wa Dar es Salaam, Amos 
Makalla kukutana na wadau na wamiliki wa mabasi ili kuweka uta-
ratibu mzuri na shirikishi wa utoaji huduma kwa wananchi kwenye 
kituo hicho kikuu cha mabasi cha Magufuli.

Waziri amesema amekuwa akifuatilia kwa ukaribu malalamiko 
yanayotolewa na wananchi kuhusu huduma katika stendi hiyo.

Amemtaka Mkuu wa mkoa kushirikiana na Mamlaka ya Udhibiti 
Usafiri Ardhini (LATRA), pamoja na wadau wengine ili kukubaliana 
na kuweka utaratibu utakao rahisisha utoaji huduma bora bila ku-
leta adha kwa wananchi wala kuathiri malengo ya serikali kujenga 
stendi hiyo.

Ni matumaini yetu kuwa mazungumzo yatakwenda vizuri na ku-
pata muafaka wa kumaliza adha hii.

Wazazi na walezi pelekeni watoto 
wenu kupata chanjo hii ya polio

 Muungwana Lazima Nilonge

Kilio cha wasafiri Stendi ya 
Magufuli kipatiwe ufumbuzi

Nipashe hutolewa na kuchapishwa na:

THE GUARDIAN LIMITED

Mhariri Mtendaji :  Beatrice Bandawe
Meneja Usambazaji na Masoko: Emmanuel Lyimo, 0716 500500
Mapokezi: 0745 700710
Matangazo:  0782 253676
Baruapepe:     advertise@guardian.co.tz
Website:       www.ippmedia.com
       www.epaper.ippmedia.com

NAAM! Ni rasmi kampeni 
ya siku nne ya kutoa chanjo 
ya matone kwa ajili ya ku-
dhibiti ugonjwa wa polio 
kwa watoto wa umri chini 
ya miaka mitano, katika 
mikoa yote nchini.

Chanjo hiyo itakuwa ni ya 
awamu ya tatu kwa mwaka 
huu wa 2022 ikilenga ku-
fikia watoto milioni 12. 3 ili 
kuwaepusha na ugonjwa 
huo unaotajwa kuathiri 
mfumo wa ‘neva’ na hu-
weza kusababisha udhaifu 
wa misuli au kupooza.

Machi mwaka huu, 
chanjo hiyo ilitolewa mikoa 
minne inayopakana na 
nchi ya Malawi ambayo ni 
Mbeya, Songwe, Ruvuma 
na Njombe, watoto milioni 
1.1 sawa na asilimia 115 wa 
chini ya miaka mitano wali-
chanjwa.

Baada ya hapo, awamu 
ya pili ya chanjo ilitolewa 
nchi nzima kuanzia Mei 18 
hadi 21 mwaka huu na ku-
wafikia watoto 12, sawa na 
asilimia 118.8 na leo inaanza 
chanjo ya awamu ya tatu.

Hapo namrejea Wa-
ziri wa Afya, Ummy Mwal-
imu katika taarifa yake 
kwa umma alipokuwa 
akitangaza kuanza kwa 
kampeni hiyo, kutokana 
na mlipuko wa ugonjwa 
huo uliotokea katika nchi 
za jirani. Katika ufafanuzi 
wake ni kwamba, Februari 
mwaka huu nchi ya Ma-
lawi ilikumbwa na ugonjwa 
huo, kisha Mei mwaka huu 
Msumbiji nayo ikakumbwa, 
ambapo Tanzania ime-
amua kuchukua tahadhari.

Ninadhani kampeni 
hiyo si ya kukosa, hivyo in-
gekuwa ni vyema wazazi na 
walezi wakawapeleka wa-

toto wao katika vituo vya 
kutolea chanjo hiyo kwa 
ajili ya kuwanusuru dhidi 
ya ugonjwa huo.

Ikumbukwe, wataalamu 
wa afya wanasema maam-
bukizi ya polio yanaathiri 
mfumo wa neva na huweza 
kusababisha udhaifu wa 
misuli au kupooza, ambapo 
ugonjwa huo huwapata zai-
di watoto wa chini ya miaka 
mitano.

Hivyo, ili kuwanusuru na 
polio watoto wa chini ya 
miaka mitano, njia pekee 
ni kuhakikisha wanapata 
chanjo kama ambavyo Wa-
ziri wa Afya Ummy Mwal-
imu amekuwa akitangazia 
umma wa Watanzania.

Waswahili wana msemo 
wao kwamba; ‘ukiona 
mwenzio ananyolewa na 
wewe tia zako maji’. Maji-
rani zetu wamekumbwa 
na ugonjwa huo, hivyo nasi 
hatuna budi kujiandaa ku-
kabiliana nao.

Kwa kuwa inaelezwa, 
maambukizi ya virusi vya 
polio huweza kuzuiliwa 
kwa chanjo, hivyo ninad-
hani ni muhimu wazazi 
na walezi kufuatilia ratiba 
ya chanjo, ili kuhakikisha 
watoto wao wanapata hu-
duma hiyo.

Ummy anakumbusha 
kuwa Shirika la Afya Du-
niani (WHO), limekuwa 
likielekeza kuwa unapo-
tokea mlipuko au tishio la 
mlipuko wa ugonjwa, nchi 
yenye ugonjwa na ambayo 
iko jirani inapaswa kufanya 
kampeni ya chanjo.

Tayari kwa mwaka huu 
Tanzania imeshafanya 
awamu mbili za kampeni 
ya kutoa matone na chanjo 
na leo inaanza awamu ya 

tatu ambayo ninaona ni-
kumbushe jamii kutambua 
umuhimu wake.

Pia muhimu wazazi na 
walezi wasikubali kupe-
wa elimu potofu kuhusu 
chanjo hiyo kama ambavyo 
ilitokea kwenye chanjo 
ya UVIKO-19, badala yake 
wawapeleke watoto katika 
vituo vya kutolea huduma 
hiyo.

Kuwapo kwa kampeni 
ya chanjo ya polio, kume-
shaelezwa kuwa ni ku-
tokomeza na kuwakinga 
watoto na kuokoa gharama 
zinazotokana na matibabu 
ya ugonjwa huo, ambao 
inaelezwa kuwa unazuilika.

Ninagusia elimu potofu 
kutokana na kwamba ime-
kuwa, ni kawaida kwa baa-
dhi ya watu kuzusha taarifa 
zisizo na ukweli kwenye 
mambo ya msingi, hali am-
bayo inaweza kukwamisha 
huduma hiyo kwa waatoto.

Kwa mfano, baada ya 
ugonjwa wa UVIKO-19 ku-
ingia nchini, kulikuwapo 
upotoshaji mwingi kuhusu 
ugonjwa huo, na hata chan-
jo ilipoanza kutolewa, bado 
kuna watu waliendelea 
kuipinga.

Inawezekana watu we-
nye mtazamo huo, wa-
kaendesha kampeni ya 
kupinga chanjo ya polio na 
kusababisha baadhi ya wa-
zazi na walezi wasipeleke 
watoto wao kupata matone 
ya chanjo hiyo.

Hivyo, ninadhani ni 
muhimu kila mzazi na mle-
zi kutafakari na kisha ku-
chukua hatua ya kumpele-
ka mtoto wake katika kituo 
cha kutolea huduma ya 
chanjo ya polio haraka 
iwezekanavyo.

Na Sabato 
Kasika 

Na Dk. Mussa Zaganza

N
GOZI ni kinga muhimu 
katika afya ya mwan-
adamu, ikiwamo kuwa 
kinga ya mwili. Lakini ina 

hitaji muhimu la kutunzwa kwa ufa-
saha na asilia kwa namna zote. Ki-
taalamu, suala la tiba ya ngozi kwa 
umuhimu wa kwanza, kila mtu ana-
paswa kuondoa mawazo, ni namna 
gani anapaswa kuitunza.

Muhimu cha kwanza, ni kwamba, 
watu wanatakiwa     kuondoa fikra 
kwamba, ili kuwa na  ngozi yenye 
afya   ni lazima awe na vipodozi vin-
gi, kinyume chake anapokuwa na 
vipodozi vingi, hasa vya wazalishaji 
tofauti, baadhi yake haviendani 
pamoja na kitaalamu inaitwa ‘in-
compatible’, hata kuzidi kuharibu 
ngozi zaidi.

Hivyo, kuepuka madhila hayo na 
mengine yanayofanana nayo, kuna 
mambo makuu matano ya kuzinga-
tia, ikiwamo pale inapowezekana 
kutumia mafuta ya aina moja tu.

 Mazoezi:Ngozi ya binadamu ni 
kiungo kinachopumua kupitia viny-
weleo, ikihitaji jasho lipite. Kama 
shughuli za mtu ni za kukaa muda 
mrefu, anapaswa kutembea kwa 
namna tofauti, iwe kutembea au 
mazoezi. Ni hali inayofanya ngozi 
inakaza na mikunjo kuondoka.

Kula matunda na mboga kwa 
wingi; vitamini zote zinazohita-
jika kwa afya ya ngozi, zipo kwenye 
matunda ikiwemo vitamini E. Kwa 
hiyo, kwani hata mafuta ya ngozi au 
losheni zipo zinazoongezewa vita-
mini E kukabili uhaba wake kwenye 

ngozi. 
Pia, kuna tahadhari ya vitamini E  

kwa wanaokunywa vidonge, ili wa-
pate matokeo ya haraka ya ngozi na 
nywele ndefu, bila kujua athari za 
baadaye za kunywa vidonge hivyo. 
Ni rahisi mtu anayeishi shamba 
kuwa na ngozi nyororo, kushinda 
wa mjini, kwa sababu wa mjini, 
muda mrefu hula vitu vya sukari 
kama ‘lamba lamba’. Muhimu ni 
kuwa na ratiba ya kula tunda kila 
siku.

Kunywa maji ya kutosha; mtu 
kama hanywi maji ya kutosha, 

ngozi yake kujenga makunyanzi na 
michirizi. Kunywa maji ya kutosha, 
kunaifanya ngozi ing’are kwa rangi 
yake ya asili.

Wataalam wameweka muongozo 
wa kiasi cha maji mwili unahitaji 
kwa masaa 24. Muhimu mtu asiny-
we kiasi kikubwa kwa mara moja, 
bali glasi kwa awamu, hali inayora-
hisisha kuondoa sumu nje ya mwili 
kupitia kibofu (mkojo). 

Mtu anaelezwa pale anaposhind-
wa ratiba ya kunywa maji, basi 
aweke glasi nane kwenye chupa 
moja kila asubuhi awe anakunywa 

taratibu na amalize, inapotimu  as-
ubuhi  inayofuata, awe amemaliza  
maji ya mwanzo.  

Kupumzika na kupata usingizi 
wa kutosha; inatajwa hali ya kukosa 
usingizi kila mara kunashusha kin-
ga ya mwili, hivyo kunafanya ngozi 
izeeke mapema.

Mchana mtu anapofanya kazi, 
damu inayobeba lishe zote kama 
vitamini E na protini inatumika 
kuhudumia maeneo muhimu ya 
mwili kama vile ubongo, ini, mapa-
fu, moyo wenyewe, macho, misuli 
ya miguu na mikono.

Hapo mtu anapolala, damu yake 
inakosa kazi nyingi na kwenda 
maeneo yaliyosahaulika mchana, 
ikiwemo ngozi. Kadri mtu ana-
vyopumzika vya kutosha, anaipa 
ngozi fursa ya kusambaziwa lishe 
na damu, hivyo lazima itang’ara.

Kuna jambo la kujiuliza kati 
jamii zetu, je mnawajua mabinti 
wanaowekwa ndani kabla hawa-
jaolewa, wakiitwa Wali? Pa kuji-
uliza, wanapotoka huko ngozi zao 
zinakuwaje? 

Hapo, kitaalamu ni kwamba mtu 
kama ana ugonjwa wa kukosa us-
ingizi, anapaswa kujitibu kwanza, 
vinginevyo, anaweza kuhangaika 
kusaka mbadala wa kujitibu ngozi 
kwa kununua vinakishi (cosmet-
ics) kwa wingi, bila kupata matokeo 
chanya.

 Kutumia mafuta na vipodozi 
asilia; kuna vipodozi mtu anaweza 
kuviandaa hata akiwa nyumbani, 
mfano kukamua mafuta ya nazi. 
Ngozi inapokuwa tayari imesha-
poteza unyororo wake, kunahita-
jika kurudishwa kwa njia asilia, ili 
kuipa kinga na yenyewe kurudi 
kuwa nyororo

* Mwandishi ni mtaalamu wa 
afya ya ngozi na nywele kutoka 
taasisi Natural Skin Solution. 
Kwa ushauri wasiliana kwa 
simu: 0713 039875. Pia, kupata 
jibu la kitaalamu kuna mtandao 
wa ‘online clinic’ kuwasaidia 
Watanzania afya ya ngozi na ny-
wele. Wasiliana kwa kupiga simu 
au ‘whatsapp’ ya namba iliyopo, 
kupata ushauri bure.

Sehemu za ngozi zilizopata madhara. PICHA ZOTE: MTANDAO. 

Wataalamu NEMC wasimulia vimiminika 
taka vinavyochochea uchafuzi mazingira

Na Joseph Mwendapole

MUUNDO wa maisha na hasa 
kwa binadamu, yana pilika nyingi. 
Daima katika harakati zao kutafu-
ta maslahi na hasa ya kiuchumi, 
huwa anasahau umuhimu wa ku-
weka mazingira kwenye hali sa-
hihi kwa manufaa yake na vizazi 
vijavyo, viikute katika hali nzuri

Pia, inagundulika shughuli alizo 
nazo zimemfanya mwanadamu 
kusahau jukumu kubwa alilo nalo 
la kuthamini, kuhifadhi na kuya-
tunza mazingira yake.

Hapo kuna marejeo kwamba, 
zipo shughuli nyingi zinazofany-
wa zikiwamo za migodini, viwan-
dani, hospitalini, mashambani, 
majumbani na zinginezo ndiyo 
chanzo cha taka zinazochafua na 
kuathiri mazingira na mwishowe 
kuzua mlipuko wa magonjwa.

Kuna maradhi kama vile  kip-
indupindu, kichocho, dengue na 
athari zake kwenye mazingira zi-
natajwa kuwa ni kuharibika ikolo-
jia za wanyama na mimea, pamoja 
na kuondoshwa hewa safi kutoka-
na na harufu mbaya.

MAOFISA NEMC 
Ofisa Mazingira Daraja la Kwan-

za wa Baraza la Taifa la Usimamizi 
na Uhifadhi wa Mazingira (NEMC), 
Obasanjo Nniwako, anataja Sheria 
ya Mazingira ya Mwaka 2004, ana-
taja taka zenye madhara, ni kitu 
chochote kigumu, majimaji au ya 
gesi.

Hapo anaeleza kwamba sababu 
ni athari zake, kiwango chake cha 
sumu na ulipukaji wake unadhu-
ru afya, maisha ya binadamu au 
hata mazingira jirani.

Anafafanua tafsiri  ya msingi ya 
taka inagusa taka zozote zilizoko 
katika hali ya  gesi au majimaji, 
zitokanazo na shughuli kama za 
viwandani, migodini, biashara, 
kilimo na  majumbani, ambazo 
zinaweza kuwa na madhara kwa 
mazingira na afya ya binadamu.

Hiyo ni pale ama zisipomwag-
wa au kuhifadhiwa kwa utaratibu 
maalum salama, ili zisisambae na 
kufika mbali, hata kuwa na athari 
za namna tofauti.

Anasema taka miminika zito-

kanazo na shughuli za majumbani 
na biashara, zinaweza kuwa za 
asili ya majitaka, uoshaji vyombo 
majumbani na kuambatana na 
mabaki ya vyakula, kufua nguo 
kwa sabuni inayotengeneza povu 
jingi.

Pia, Obasanjo anataja mifano 
yake ni kama kemikali inayotu-
mika kuosha nywele saluni, maji 
ya kuosha matunda au mboga 
sokoni, maji na kuunganishwa 
kwa mfumo wa maji kiholela.

Mtaalamu huyo wa NEMC 

anasema, kundi hilo la vimim-
inika taka huweza kusababisha 
kichocheo kikubwa cha mazalia 
ya wadudu, pia vimelea vya ma-
gonjwa mbalimbali  kama vile  
kipindupindu, dengue, malaria na 
homa ya tumbo. 

Anaeleza, kuna wakati in-
achangia kwenye mlipuko wa 
magonjwa yasiyo ya kuambukiza, 
kutokana na eneo hilo kuathirika 
na taka miminika, ikabadilisha 
hali ya hewa kwa harufu, joto na 
mifumo ya ikolojia.

Obasanjo ana ufafanuzi kuwa 
vimiminika taka vitokanavyo na 
shughuli za viwandani, hospitali 
na kilimo, huzalisha majitaka ya-
tokanayo na mfumo wa utengen-
ezaji bidhaa, mafuta machafu ya 
kulainishia mitambo, moshi na 
kemikali zilizochanganyika na 
maji.

Anasema, shughuli za matibabu 
hospitalini zinazalisha vimimini-
ka taka kama vile majitaka yato-
kanayo na kusafishia vidonda vya 
wagonjwa, vifaa tiba, majitaka vy-
ooni, mabaki ya dawa za maji na 
gesi, kutoka mitambo ya kutibu 
wagonjwa.

Mwanamazingira Obasanajo, 
anasema shughuli za kilimo zinaz-
alisha vimiminika taka vitokana-
vyo na matumizi ya viatilifu, dawa 
za kupandia, kukuza na kuua 
magugu hususani yanapochang-
anyikana na maji au na hewa.

Kwa mujibu wa ofisa huyo 

wa NEMC, vimiminika taka ku-
toka kundi hilo vinaweza kuleta 
madhara mbalimbali kwa maz-
ingira na wanyama, yakiwemo 
magojwa ya miwasho, saratani na 
kuongezeka viumbe vamizi.

Mengine anayoyataja ni kubadi-
lika ikolojia ya viumbe, tabaka la 
hewa safi na kusababishwa mab-
adiliko ya hali ya hewa, hususani 
joto na vifo vya viumbe hivyo.

Kwenye vimiminika taka vito-
kanavyo na shughuli za migodi, 
anaeleza kwamba ni kundi lin-
alozalisha vimiminika taka kama 
vile, tope sumu, maji asidi, mafu-
ta machafu, madini tembo, gesi 
sumu na maji taka toka vyooni.

Anataja madhara yanayoweza 
kusababishwa na kundi hilo la 
vimiminika taka ni pamoja na 
kuwashwa, kubabuka ngozi, sara-
tani, hata vifo na mabadiliko ya 
vinasaba kwa viumbe hai, ak-
iwemo kibadamu, huku kukiwapo 
uongezeko la viumbe vamizi vi-
navyobadili ikolojia ya viumbe na 
mazingira kwa ujumla.

AINA YA UCHAFUZI
Ofisa Mazingira mwingine ku-

toka NEMC, Ramadhani Shausi, 
anasema uchafuzi kwa taka mim-
inika, uhalisia wake hautofautiani 
sana na uchafuzi wa maji taka kwa 
maana na mtazamo wa uharibifu 
wa mazingira ambayo kwa hakika 
yake ni mchanganyiko wa kinyesi, 
mikojo, uchafu na majitaka yato-
kanayo na uzalishaji na shughuli 
za majumbani.

Anabainisha kuwa shughuli za 
asasi au biashara mazingira haya 
huharibiwa sana na matokeo ya 
shughuli za binadamu zinazo-
zalisha taka vimiminika hizo zina-
zoambatana wakati mwingine na 
kemikali isiyo rafiki kwa ardhi na 
kuharibu ikolojia nzima ya mazin-
gira, hewa safi na afya.

“Ni ukweli usiopingika kabisa 
kwamba mazingira safi na salama 
ni afya, hupendeza machoni, hu-
vutia watalii, huimarisha mimea, 
hunufaisha viumbe hai na hata 
ndege wa angani…” anasema na 
kuongeza:

 “Kwa maana hiyo, taka vimim-
inika hizi zinatakiwa kuhifadhiwa 
kwa utaratibu ulio rafiki utaka-
owezesha kuhifadhi na kutunza 
mazingira kwa maslahi mapana 
ya Nchi na Taifa kwa ujumla.”

Anasema kuna umuhimu wa 
kuepuka kumwaga taka vimimini-
ka hovyo ili tuyatunze na kuyahi-
fadhi mazingira yetu na tuyatunze 
mazingira ili yatutunze.

 

•Vimetapakaa kona zote, shida ni kuvitambua

Sehemu ya viminika ambavyo vinachafua mazingira. PICHA ZOTE: MAKTABA.

Waziri Aweso ‘mguu kwa mguu’na Sh.
Trilioni moja kuifikishia maji miji 28

Na Renatha Msungu

H
ADI sasa nchini kuna-
tajwa kuwapo huduma 
ya maji kwenye miji 28 
nchini, yenye jumla ya 

thamani Dola za Marekani milion 
500, inayotekelezwa na serikali 
ili  kukabili tatizo la maji,mijini na 
vijijini. Matarajio yanajumuisha, 
kupunguza magonjwa ya mlipuko 
kitaifa.

Ufafanuzi wa Wizara ya Maji, ni 
kwamba, Watanzania takribani 
milioni sita watanufaika, kwa kui-
marishiwa

huduma ya majisafi na salama, 
ikiwa ni mradi wa kihistoria na 
alama kubwa Sekta ya Maji kitaifa.

Miji inayoingia katika orodha 
hiyo na mikoa yao katika mabano 
ni: Handeni, Muheza na Pangani 
(Tanga); Kilwa Masoko (Lindi); 
Newala na Nanyumbu (Mtwara); 
Ifakara (Morogoro), Chunya 
(Mbeya); Geita na Chato (Geita); na 
Songea (Ruvuma).

Miji mingine ni: Njombe, Rujewa, 
Makambako, na Wanging’ombe 
(mkoa Njombe); Mafinga (Iringa), 
Mpanda (Katavi); Sikonge, Urambo 
na Kaliua (Tabora), Singida, Manyo-
ni (Singida); Chemba na Chamwino 
(Dodoma), Kasulu (Kigoma); Kay-
anga (Kagera),pia  Rorya na Tarime 
mkoani Mara.

Ni hatua inayoendana na dhana 
‘kumtua mama ndoo kichwani’ 
uwekezaji wa mradi tajwa ukiele-
zwa ni wa mkopo wa masharti 
nafuu kutoka Benki ya Exim ya 
nchini India, ambayo ni sawa na 
shilingi trilioni moja za nchini.

Serikali ya India ambayo imefani-
kisha mkopo huo, imekuwa mdau 
mkubwa wa kusukuma maendeleo 
ya umma katika sekta ya maji, ikitu-
mika kuijengea uwezo  wataalamu 
nchini, miradi ya namna hiyo kuwa 
endelevu kuhudumia umma.

Ushirikiano baina ya India na 
Tanzania katika maendeleo, inata-
jwa kuwa kielelezo dhahiri katika 
sekta ya Maji, pia   ni mradi mkub-
wa wa maji kati ya Tabora- Igunga 
- Nzega

uliokamilika wenye thamani ya 
shilingi bilioni 600 na sasa unafaid-
isha zaidi ya watu milioni 1.2.

WANAOONGOZA WIZARA
Waziri wa Maji Jumaa Aweso, 

anasema Mkurugenzi Mkuu wa 
Benki ya Exim ya India, Gaurav 
Bhandari katika safari ya kikazi 
nchini,  kwenye moja ya vikao vy-
ake na watendaji wa sekta ya maji, 

aliainisha uhusiano kati ya India na 
Tanzania ni mkubwa, pia ni wa siku 
nyingi, akifafanua mradi wa maji 
wa miji 28, unatekelezwa na kam-
puni anayoitaja itakuwa  bora.

Anafafanua, kandarasi ya mradi 
imetolewa kwa kampuni tofauti, 
ikiwamo: JW INFR, AFCONS In-
frastructures, Larsen & Toubro, 
Megha Engineering and Infrastruc-
tures, China Civil Engineering Con-
struction Corporation (CCECC) na 
Jandu Plumbers, ikiwa ishara kazi 
itakamilika mapema na wananchi 
kunufaika.

Waziri Aweso anasema, Rais Sa-
mia Suluhu Hassan, ni mmoja kati 
ya viongozi walioshuhudia kutiwa 
saini  mikataba na kampuni hizo, 
katika hafla iliyofanyika Ikulu jijini 
Dodoma.

“Lengo la serikali ni kwamba 
ifikapo mwaka 2025, upatikanaji 
maji kwa maeneo ya vijijini ifikie 
asilimia 85 na mijini asilimia 95 na 
mweleko ni mzuri. Tunafanya kazi 
saa 24, ili wananchi wapate suluhu, 
hatutaki kuwa kikwazo katika jam-
bo hili muhimu,” anaeleza Aweso.

Naibu Waziri wa Maji, Mhandisi 
Maryprisca Mahundi,

Anasema, viongozi wa sekta ya 
maji wamejipanga vizuri kuhakiki-
sha mradi huo uliosubiriwa kwa 
muda mrefu

unafanikishwa, huku mito na 
maziwa itatumika kuihudumia kwa 
maji toshelevu.

Hapo ana msisitizo kwamba 
wabunge ambao ndio wawakilishi 
wa wananchi, wanashirikishwa na 
kupokea ushauri wao kuhusu hu-

duma ya maji kwa wananchi.
Mhandisi Anthony Sanga, Ka-

tibu Mkuu wa Wizara ya Maji, anau-
fafania kuwa ni kwa wananchi wa-
jiandae kwa kutoa ushirikiano kwa 
wakandarasi katika maeneo yao

SPIKA WA BUNGE 
Spika wa Bunge Dk. Tulia Ack-

son, anasema wawakilishi wa wa-
nanchi kwa maana ya wabunge, 
wameusubiri mradi huo kwa muda 

mrefu tangu mwaka 2015.
Ni hoja inyoungwa mkono na 

Waziri wa Nchi, Ofisi ya Rais Ta-
wala za Mikoa na Serikali za Mitaa 
(TAMISEMI), Innocent Bashungwa, 
akieleza kwamba alipoingia bun-
geni mwaka 2015, amekiwa aki-
usikia mradi huo, bila ya kuona 
utekelezaji wake.

Hapo anatangaza tabasamu 
yake, kwamba ni wakati sahihi kuu 
ya umma kwa muda mrefu inaenda 

•Timu wizara yajipanga ‘wasizingue’ mradi ulioshuhudiwa saini yake Ikulu

kumalizwa, kwani hadi sasa wa-
kandarasi wa mradi huo,

wameshaonyeshwa maeneo ya 
kuanza kazi katika mikoa mbalim-
bali nchini, hali inayoonyesha nuru 
ya utekelezaji mradi.

MPANGO KAZI
Mpangokazi wa mwaka 2022-

2023, unaonyesha Wizara ya Maji 
kwa upande wake umetengwa  
jumla ya

shilingi 657,899,338,000;, fedha 
za ndani shilingi 407,064,860,000 
na za nje shilingi 250,834,478,000.

Vipaumbele vilivyowekwa katika 
kipindi tajwa ni pamoja na kukamil-
isha ujenzi, ukarabati na upanuzi 
wa miradi inayoendelea kutekele-
zwa; kuanza ujenzi wa miradi ya 
maji mipya ikiwemo miradi ya maji 
katika miji 28.

Mengine inatajwa kujumuisha 
ujenzi wa mabwawa ya kimkakati 
ya Kidunda na Farkwa, kuendelea 
na utunzaji wa vyanzo vya maji 
ikihusisha kutambua, kuweka mi-
paka na kutangaza kwenye Gazeti 
la Serikali, ili vyanzo hivyo vilindwe 
kisheria.

Aidha, kunajumuisha kusimamia 
ubora wa maji na kutekeleza miradi 
ya maji kwa kutumia vyanzo vya 
uhakika, ikiwamo maziwa makuu 
na mito mikubwa.

Kwa nchi ya Tanzania hilio linata-
jwa si haba, kwani kazi imefanyika 
sekta ya Maji. Mnamo Mei mwaka 
huu,Mpango wa Wizara ya Maji ul-
ionyesha kuwa kiwango cha upati-
kanaji huduma ya maji kimepanda 
kutoka asilimia 72.3 vijijini na asil-
imia 86 mijini kwa mwaka 2020/21 
hadi kufika asilimia 74.5 vijijini na 
asilimia 86.5 mjini.

Benki ya Dunia katika chapisho 
lake la mwaka 2022, inasema ili 
kuwa na uhakika wa usalama wa 
maji, bara la Afrika lazima liwe na 
maamuzi mazito kuhusu rasilimali 
hiyo, kwani pamoja na changamoto 
ya maji, bado Afrika inavyo vyanzo 
toshelevu.

Waziri wa Maji, Jumaa Aweso.

Huduma ya maji Njombe ilivyo. PICHA ZOTE: MTANDAO.

HISTORIA KUU KUMTUA MAMA NDOO KICHWANI 

MAZINGIRA

Fedha za UVIKO-19 zilivyowatua 
ndoo wanawake vijijini Shinyanga

Na Marco Maduhu, SHIN-

YANGA

D
UNIANI, maeneo mengi 
ya vijijini bado hayana 
huduma ya maji safi na 
salama, na wananchi 

wamekuwa wakitumia maji am-
bayo siyo salama kwa matumizi ya 
binadamu, yakiwemo ya kwenye, 
madimbwi na mabwawa ambayo 
pia huchangiwa na mifugo.

 Sera ya Maji ya Mwaka 2002, in-
asema huduma ya maji inapaswa 
kufikia wananchi wa maeneo ya 
vijijini asilimia 85 na mijini asilimia 
100, ifikapo mwaka 2020, ni miaka 
miwili sasa imepita, lakini bado 
kuna maeneo mengi vijijini haya 
huduma ya majisafi na salama na 
kuendelea kutumia maji machafu.

Mamlaka ya Majisafi na Usafi 
wa Mazingira Shinyanga (SHU-
WASA) ilipokea fedha za mkopo 
wa kukabiliana na athari za 
UVIKO-19, Sh.milioni 469 kwa ajili 
ya kutekeleza Miradi ya Maji safi na 
salama kutoka Ziwa Victoria kwa 
wananchi.

 Mkurugenzi wa Mamlaka hiyo 
ya Maji Shinyanga (SHUWASA) 
Mhandisi Yusuph Katopola, anase-
ma baada ya kupokea fedha hizo 
za UVIKO-19, ilibidi wazielekeze 
kwenye maeneo ambayo hayana 
kabisa huduma ya majisafi na 
salama, ili wamtue ndoo kichwani 
mwanamke.

 Anataja maeneo ambayo wali-
zielekeza fedha hizo za miradi ya 
majisafi na salama, kuwa ni kijiji 
cha Didia, Magwata, Bugwandege, 
Bugimbagu na Iselamagazi. 

Anasema maeneo hayo waliyap-
endekeza, kwa  sababu wananchi 
wake walikuwa wanapata shida ya 
kufuata majisafi na salama umbali 
mrefu, hususani wanawake ambao 
ndiyo waathirika wakubwa waki-
teseka na ndoo za maji kichwani, 
ndipo wakaona wawatatulie shida 
hiyo. 

“Miradi yote ya maji ambayo 
tumeitekeleza kupitia fedha za 
UVIKO-19 Sh.milioni 469 tulizo-
pewa na Rais Samia Suluhu Has-
sani kupitia Wizara ya Maji, yote 
imekamilika na inatoa huduma ya 
majisafi na salama kutoka Ziwa Vic-
toria,” anasema Katopola.

 Anawasisitiza wananchi kuwa 
kinachopaswa kwa sasa, ni kutuma 
maombi ya kuunganishiwa hudu-
ma ya maji majumbani mwao, ili 
wasichote maji tena kwenye vituo 
vya maji (maghati), bali wachote 
ndani ya makazi yao na kumtua 
ndoo kichwani mwanamke.

Meneja Usambazaji Maji ku-

toka SHUWASA, Mhandisi Uswege 
Mussa, anataja idadi ya wanufaika 
kwa kila mradi wa maji ambao 
wameutekeleza kwa kila kijiji: 
Didia watanufaika wananchi 3,700, 
Magwata wananchi 3,720, Bugwan-
dege 6,900, Bugimbagu 1,179 na Ise-
lamagazi 5,677.

VIONGOZI WILAYA 
Mkuu wa Wilaya ya Shinyanga, 

Jasinta Mboneko, anazungumzia 
dhana ya kumtua ndoo kichwani 
mwanamke, anasema dhamira ya 
serikali chini ya Rais Samia Suluhu 
Hassan, haitaki kumuona mwan-
amke akibeba ndoo kichwani bali 
achote maji nyumbani kwake.

Anasema baada ya miradi hiyo 
ya maji kukamilika itokanayo na 
fedha za UVIKO-19, anatarajia kuo-
na wananchi wakituma maombi 
kwa wingi kwenye Mamlaka hiyo 
ya Maji (SHUWASA), ili wavutiwe 
maji kwenye makazi yao, sababu 
mita zipo za kutosha 2,400 na hu-
duma hiyo watauganishwa haraka 
sana.

 “Kilichobaki sasa ni kwenu nyie 
wananchi kuomba kuunganishi-
wa huduma ya maji majumbani 
mwenu, ili kuiishi dhana kamili 
ya kumtua ndoo kichwani mwan-
amke,” anafafanua Mboneko.

 Anawataka pia wananchi wait-
unze miundombinu hiyo ya miradi 
ya maji na kuacha kuihujumu, iki-
wamo kujiunganishia maji kiny-
emela kwa kutafuta mafundi wa 
mitaani maarufu ‘vishoka’, bali 

wafuate utaratibu ili miradi hiyo 
idumu muda mrefu kuwa hu-
dumia.

 Diwani wa Didia wilayani Shin-
yanga Richard Luhende, anashuk-
uru eneo hilo kupata huduma ya 
majisafi na salama kutoka Ziwa 
Victoria, tatizo ambalo lilikuwa hi-
taji la wananchi kwa muda mrefu 
na lilikuwa likimsumbua wakati wa 
kampeni.

 Anasema sasa hivi shida hiyo 

ya wananchi kudai huduma ya ma-
jisafi na salama imeshakwisha, na 
wanachokifanya kwa sasa ni kuha-
masisha watume maombi ya ku-
unganishiwa huduma ya maji hayo 
majumbani mwao. 

Mwenyekiti wa kijiji cha Didia 
wilayani Shinyanga, Mrisho Ham-
adi, anasema eneo hilo lina jumla 
ya wakazi zaidi ya 4,000, na walio 
omba huduma ya kuunganishiwa 
maji majumbani mwao hadi sasa ni 

Kaya 94.
 “Idadi wananchi 94 kuomba 

kuunganishwa maji majumbani 
mwao ni ndogo ikilinganishwa na 
Kaya tulizonazo zaidi ya 4,000, 
hivyo tunarajia sisi kama vion-
gozi kwa kushirikiana na Diwani 
tuitishe mkutano wa hadhara, na 
kutoa elimu kwa wananchi waji-
tokeze kutuma maombi ya kuvuti-
wa maji,” anasema Hamadi.

MKAZI MNUFAIKA
Ashura Masanja mkazi wa kijiji 

cha Magwata ambaye ni miongoni 
mwa wanufaika wa miradi hiyo ya 
Majisafi na salama kupitia fedha 
za UVIKO-19, anasema kwa sasa 
wameondokana na shida ya ku-
poteza muda wa kufanya shughuli 
za maendeleo sababu ya kufuata 
maji umbali mrefu.

Anasema, awali walikuwa waki-
teseka kufuata huduma ya ma-
jisafi na salama katika vijiji jirani, 
na wao wanawake ndiyo waliku-
wa wakitaabika sana kufuata maji 
hayo, na wanapochelewa kurudi 
huingia migogoro na waume zao 
na kuziweka ndoa zao matatani.

 “Tunaishukuru sana Serikali 
kwa kusikia kilio chetu sisi wa-
nawake wa kijijini na kututua 
ndoo kichwani, sasa hivi maji 
yapo hapa jirani, na maji haya la-
zima tuyavute majumbani mwetu, 
na itabaki kuwa historia kwamba 
tulikuwa tukiamka usiku kufuata 
maji umbali mrefu,” anasimulia 
Ashura.

 Samsoni Paulo mkazi wa ki-
jiji cha Bubale wilayani Shinyanga, 
anasema suala la kusomba maji 
majumbani ni jukumu la mwan-
amke, lakini huwa inafikia kipindi 
anamhurumia mkewe  anayefuata 
maji umbali mrefu, na kuamua 
kumsaidia kwa kutumia usafiri wa 
baiskeli, hivyo anaishukuru seri-
kali kwa kuwatatulia changamoto 
hiyo.

 

Mkuu wa Wilaya ya Shinyanga, Jasinta Mboneko, akikagua mradi wa Maji katika kijiji cha Mag-
wata Kata ya Kizumbi Manispaa ya Shinyanga utokanao na fedha za UVIKO-19, unaotekelezwa 
na Mamlaka ya Majisafi na Usafi wa Mazingira Shinyanga (SHUWASA), PICHA: MARCO MADUHU.

Hali halisi ya shida ya maji mkoani Shinyanga, ambayo inafanyiwa kazi sasa. 

•Hawaamini ‘baibai’ safari inayoanzia usiku

habari DODOMa

Bunge: Serikali sasa itekeleze 
mradi Liganga na Mchuchuma
Na Augusta Njoji, 
DODOMA

K
AMATI ya Bunge ya 
Viwanda, Biashara 
na Mazingira imeiagi-
za serikali kuanza 

kutekeleza mradi wa Liganga 
na Mchuchuma na kulipa fidia 
wananchi waliopitiwa na mra-
di huo.

Akitoa maelekezo hayo 
jana baada ya kikao na Wiz-
ara ya Uwekezaji, Viwanda 
na Biashara, Mwenyekiti wa 
Kamati hiyo, David Kihenzile, 
alisema mradi huo umekuwa 
na miaka 124 iliyopita na ume-
kuwa ukiimbwa bila kutekele-
zwa.

“Mradi huu sasa uanze na 
tumeelekeza wananchi walip-

we fidia, mwaka huu walipan-
ga kufanya uhakiki ili baadaye 
waanze kulipa, sasa tume-
washauri tu ikiwezekana ifi-
kapo Desemba, serikali itafute 
namna ya kupata fedha kwa 
ajili ya kuwalipa wananchi 
kwa sababu kwa muda mrefu 
wananchi hao wamehifadhi 
hayo maeneo,” alisema.

Kiongozi huyo alisema 
dhamira ya kamati ni kuona 
miradi hiyo sasa inaanza 
kutekelezwa.

Alisema serikali inatekeleza 
miradi ya kimkakati 17 am-
bapo mitatu ipo kwenye 
kamati hiyo, ukiwamo mradi 
huo, pia kuna mradi wa maga-
di soda mkoani Arusha na 
mradi wa eneo huru la kibi-
ashara wa Bagamoyo.

Alipoulizwa kuhusu kauli 
ya kamati kuhusu kupanda 
kwa bei ya bidhaa mbalimba-
li, Kihenzile alisema suala hilo 
halikuwa sehemu ya mjadala 
wao lakini wabunge wame-
shauri serikali iweke mikakati 
ya kushusha bidhaa za vitu ili 
kuwasaidia wananchi.

Naibu Waziri wa Uwekezaji, 
Viwanda na Biashara, Exaudi 
Kigahe, alisema wizara ime-
wasilisha taarifa ya utekelezaji 
wa miradi ya kimkakati mita-
tu kwa kamati hiyo, ukiwamo 
Liganga na Mchuchuma.

“Msisitizo wa kamati uliku-
wa wa Mchuchuma na Liganga 
ambao ni wa muda mrefu na 
tunaona sasa ni muda mwa-
faka kutekeleza mradi huu ili 
tukipata chuma hapa nchini 

bei iwe chini na kuongezea 
wananchi kipato,”alisema.

Naibu waziri huyo alisema 
wanaangalia namna ya kuli-
pa fidia kwa wananchi wa 
Ludewa na kupata mwekezaji 
mahiri awekeze ili kuendeleza 
mradi huo. “Kuhusu magadi 
soda, tumekamilisha tara-
tibu zote, kwa sasa tunafanya 
taratibu za kupata hati ya 
eneo lile lakini tutatangazia 
wawekezaji kuwekeza kwe-
nye eneo lile,”alisema.

Pia alisema eneo la 
uwekezaji la Bagamoyo bado 
wanapitia upya mpango 
wake ili kuona namna ya ku-
malizia kulipa fidia na kupata 
mwekezaji ambapo eneo wal-
ilokusudia ni la Bandari ya 
Bagamoyo.

Viongozi wa Halmashauri ya Wilaya ya Ngara mkoani Kagera wakiingia bungeni kwa ajili ya kukutana na Kamati 
ya Kudumu ya Bunge ya Hesabu za Serikali za Mitaa (LAAC) jijini Dodoma jana. PICHA: IBRAHIM  JOSEPH

Na Magdalena Jackson (SJMC)

WAZIRI wa Mifugo na Uvuvi, 
Mashimba Ndaki, ameitaka wizara 
hiyo kwa kushirikiana na Benki 
ya Maendeleo ya Kilimo (TADB) 
kutekeleza kwa haraka  utoaji 
mikopo kwa wavuvi.

Agizo hilo linakuja baada ya 
kutengwa Sh. bilioni 60 kwa mwaka 
wa fedha 2022/23 kwa ajili ya wa-
vuvi kupitia vyama vya ushirika, 
vikundi vya wavuvi, vikundi vya 
wakuzaji viumbe maji, vikundi bin-
afsi na kampuni za wavuvi.

Ndaki aliagiza hayo juzi kwenye 
hafla ya kutia saini mkataba wa 
utekelezaji wa mradi wa ununuzi wa 
boti za uvuvi na vizimba vya samaki 
iliyofanyika jijini hapa.

Alisema mkopo huo hauna riba, 
hivyo ni nafasi ya pekee kwa wa-
zalishaji wa samaki kuongeza uzal-
ishaji kupitia mikopo hiyo ambayo 
itahusisha zana za kisasa za uvuvi  
zikiwamo boti, nyavu, vifaranga vya 
samaki, injini, vizimba na pembejeo 
za wakulima wa mwani.

Alisema hali hiyo itasaidia 
kuongeza uzalishaji wa samaki ku-
toka tani 497,567 zinazozalishwa 
kwa mwaka nchini, uzalishaji ambao 
haukidhi mahitaji katika viwanda na 
matumizi ya chakula.

Alisema wavuvi na wakuzaji vi-
umbe maji wachangamkie fursa hiyo 
ambayo imetolewa na Rais Samia 
Suluhu Hassan ili kunufaika nayo.

Alizitaka halmashauri kuwahama-
sisha wananchi kushiriki kwa wingi 
na kuwa waaminifu katika kurejesha 
mikopo hiyo.

Naibu Waziri wa Mifugo na Uvuvi, 
Abdallah Ulega, alisema wizara ita-
hakikisha inasimamia ukopeshaji wa 
wavuvi wadogo na wa kati na kuwa-
saidia vijana kujiajiri wenyewe kupi-
tia ufugaji wa samaki na kuongeza 
uzalishaji ili walengwa waliokusudi-
wa, wapate mikopo hiyo.

Alisema serikali imetoa Sh. bilioni 
100 kwenye Wizara ya Mifugo am-
bapo Sh. bilioni 60 ni kwa upande 
wa uvuvi na Sh. bilioni 40 kwa ajili 
ya sekta ya mifugo.

“Benki ya Maendeleo inayo kazi 
kubwa kuhakikisha mikopo inak-
wenda kwa walengwa kwa sababu 
watu wengi wamekuwa wakilalamika 
kuhusu mchakato mrefu wa kupata 
mikopo hiyo, hivyo benki wana-
paswa kuwa wabunifu ili kuendana 
na kasi ya kuwafikia wananchi kwa 
urahisi,” alisema.

Dk. Christine Ishengoma, Mwe-
nyekiti Kamati  ya Bunge Kilimo, 
Mifugo na Maji, alisema kamati in-
aamini kupitia mikopo hiyo na zana 
za uvuvi, upatikanaji wa samaki 
utaongezeka kwa wingi kwa wavuvi  
kuongeza kipato.

Alisema kamati itaendelea ku-
sisitiza upatikanaji wa mikopo zaidi 
kwa wavuvi kutoka katika Benki ya 
Maendeleo ya Wakulima na kufua-
tilia utekelezaji na upatikanaji wa 
fedha katika miradi hiyo.

Mkurugenzi wa TADB, Frank 
Nyabundege, alitaja baadhi ya 
malengo ya benki hiyo kuwa ni 
pamoja na kuchangia utoshelevu wa 
chakula na usalama endelevu wa 
chakula nchini na kusaidia mapinduzi 
ya kilimo.

“Benki ya Maendeleo ya Kilimo 
imejikita katika sekta zote tatu yaani 
kilimo, ufugaji na uvuvi, hivyo im-
ewekeza Sh. bilioni 5.3 katika uvuvi 
wa vizimba ili kuhakikisha uwekezaji 
mkubwa wa uvuvi nchini,” alisema.

Na Paul Mabeja,DODOMA

KATIKA kipindi cha miezi 
minane Soko Kuu la Majengo 
jijini Dodoma limetengeneza 
hasara ya Sh. bilioni 1.2 kuto-
kana na uongozi wa jiji hilo 
kulazimisha magari ya ndizi, 
viazi na matunda kushusha 
mizigo kwenye Soko la Job 
Ndugai.

Mwenyekiti wa Soko la Ma-
jengo, Godson Rugazama, 
alibainisha hayo jana katika 
mkutano mkuu wa wafanya-
biashara wa soko hilo.

Alisema katika kipindi hi-
cho, soko hilo limetengeneza 
hasara hiyo kutokana na uon-
gozi wa jiji kupiga marufuku 
ushushaji wa mizigo kwenye 
soko hilo kama ilivyokuwa 
awali.

Rugazama alisema uongozi 
wa jiji ulipiga marufuku mwa-

ka jana ushushaji wa mizigo 
hiyo kwa madai kuwa una-
taka Soko la Job Ndugai ku-
changamka kibiashara baada 
ya kuona kuwa hakuna wafan-
yabiashara katika eneo hilo.

“Hivi sasa tangu kupiga 
marufuku ya ushujaji wa 
mizigo katika soko hili, wafan-
yabishara wa Soko la Majengo 
tunalazimika kukodi magari 
madogo na washushaji wa 
mizigo ili kuleta hapa.

“Hii hoja ya kusema kuwa 
kushusha mizigo yetu Soko 
la Job Ndugai kutasaidia ku-
changamsha biashara ni hoja 
mfu, tena inatupa hasara 
kubwa sana sisi wafanyabi-
ashara. Tunaomba uongozi 
wa jiji kupitia baraza la madi-
wani kuifanyia kazi haraka ili 
tupate suluhu,” alisema.

Mwenyekiti huyo alisema 
hivi sasa magari sita ya ndizi 

na 10 ya matunda yalazimika 
kwenda Soko la Job Ndugai 
kwa ajili ya kushusha mizigo 
ambayo ikishashushwa huko, 
wafanyabiashara  wanalazi-
mika kukodi magari madogo 
ili kupeleka bidhaa Soko la 
Majengo.

“Katika magari hayo sita ya 
ndizi mfanyabiashara anala-
zimika kukodi kirikuu nne 
hadi tano, kwa kila moja ni 
Sh. 40,000, bado gharama 
za washushaji na wapakiaji, 
ukipiga hesabu kwa kila siku 
kama 240,000, ukijumlisha 
mara hiyo miezi minane ni 
zaidi ya Sh. bilioni 1.2, hasara 
ambayo tumekuwa tukiten-
geneza,” alifafanua.

Vilevile, alisema kupitia 
risala yao kwa uongozi wa jiji, 
wamependekeza utaratibu 
wa zamani wa kushusha bid-
haa zao sokoni hapo urud-

ishwe.
“Soko la Job Ndugai hali-

kuanzishwa ili kuua mitaji  ya 
wafanyabiashara wengine. 
Kama wanataka kulifanya 
Soko la Ndugai kufanya bi-
ashara, basi watafute njia ny-
ingine siyo kulitumia Soko la 
Majengo kuimarisha Ndugai,” 
alisema.

Akizungumza kwenye mku-
tano huo, Ofisa Masoko wa 
Jiji hilo, Getrude Lumambo, 
alisema hoja zote amezipokea 
kwa niaba ya mkurugenzi na 
atazifikisha sehemu husika 
kwa ajili ya kufanyiwa kazi.

Ripoti ya Mdhibiti na Mk-
aguzi Mkuu wa Hesabu za 
CAG kwa mwaka 2020/21, 
pamoja na mambo mengine, 
imenyooshea kidole hasara ya 
mabilioni inayopata serikali 
kutokana na masoko iliyoya-
jenga kutotumika ipasavyo.

Soko latengeneza hasara bilioni 1.2/- 

Waziri aagiza mikopo 
itolewe kwa wavuvi

Madiwani wabaini tatizo 
katika ruzuku pembejeo
Na Grace Mwakalinga, KYELA

M
ADIWANI wa Hal-
mashauri ya Wilaya 
ya Kyela mkoani 
Mbeya wameiomba 

serikali kuingilia kati uandik-
ishwaji wa wakulima kwa ajili 
ya utoaji wa ruzuku ya pem-
bejeo za kilimo, wakidai kuna 
sintofahamu.

Akizungumza jana kwenye 
kikao cha Baraza la Madiwani 
wa Halmashauri ya wilaya hiyo, 
Diwani wa Kata ya Serengeti 
Martin Mwainyekule, alisema 
licha ya serikali kutangaza 
wakulima wote waandikishwe 
ili kupatiwa ruzuku ya pembe-
jeo za kilimo, hali ni tofauti ka-
tika halmashauri hiyo.

Alisema kuwa baada ya 
serikali kutangaza wakulima 
waandikishwe, kazi ilianza kwa 
kasi lakini baadaye ikasitishwa 
na mpaka sasa wananchi hawa-
jui kinachoendelea.

Diwani huyo alisema asilimia 
70 ya wananchi wa wilaya hiyo 
ni wakulima, hivyo kusuasua 

kwa uandikishwaji kwa ajili ya 
kupata pembejeo za kilimo kwa 
msimu ujao kumeleta wasiwasi 
miongoni mwa wakulima na 
sasa wanaiomba serikali kuin-
gilia kati ili kazi hiyo ikamilike 
na wakulima waanze kuigizwa 
kwenye utaratibu wa kupata 
mbolea.

“Huko mtaani wakulima wa-
nalalamikia uandikishwaji kwa 
ajili ya kupata pembejeo, sasa 
sijui kuna upendeleo. Tunaom-
ba viongozi kuingilia kati jam-
bo hili maana tayari wameingia 
hofu kwamba huenda hawana 
sifa ya kuingia kwenye uta-
ratibu huo, tunakosa majibu ya 
kuwapatia kwa sababu hatu-
jui nini kinaendelea,” alisema 
Mwainyekule.

Pia aliwaomba viongozi wa 
halmashauri kununua silaha 
kwa ajili ya kupambana na 
ngedere ambao wamekuwa 
wakivamia mashamba ya 
wakulima na kuharibu mazao.

Alisema hadi sasa wanaona 
hakuna utekelezaji wa jambo 
hilo licha ya taarifa kutolewa 

kwenye baraza lililopita juu ya 
hatua za kukabiliana na wany-
ama hao ambao wamekuwa 
wakisababisha hasara kubwa 
kwa wakulima.

Mkuu wa Wilaya ya Kyela, 
Ismail Mlawa, alisema tayari 
silaha zimekwishanunuliwa na 
kinachosubiriwa ni utelezaji 
wa kuwaondoa ngedere kwe-
nye mashamba.

Aliwatoa hofu wakazi wa 
Wilaya ya Kyela juu ya wany-
ama hao waharibifu na ku-
waomba kutoa taarifa kwenye 
vyombo vya usalama ili kujua 
namna ya kukabiliana na wan-
yama hao.

Akizungumzia suala la uan-
dikishwaji wa pembejeo kwa 
wakulima, mkuu wa wilaya 
alisema kazi hiyo imesuasua 
kutokana na sensa ya watu na 
makazi, hivyo baada ya kuka-
milika kwa sensa, itaendelea 
kama kawaida na wakulima 
wote watafikiwa.

Alifafanua kuwa wakulima 
watakaoandikishwa ni wale 
wenye mashamba na wanao-

fanya shughuli  za kilimo wilay-
ani Kyela na mkulima yeyote 
mwenye shamba nje ya wilaya 
hiyo atalazimika kujiandikisha 
eneo liliko shamba lake.

“Sensa ya watu na makazi 
imesababisha uandikishwaji  
wa wanufaika wa pembejeo 
kusuasua lakini baada ya zoezi 
la sensa kukamilika litaende-
lea na kuwafikia wakulima 
wote, lakini ninaomba nitoe 
ufafanuzi kwamba wakulima 
watakaoandikishwa ni wale 
wote ambao wana mashamba 
hapa wilayani Kyela tu, hivyo 
kama mashamba yako yako nje 
ya wilaya hii utajiandikisha ya-
liko,” alisema Mlawa.

Mwenyekiti wa Halmashauri 
ya Wilaya hiyo, Katule Kingam-
kono, alisema kila mkulima 
mwenye kigezo, atapata pem-
bejeo za kilimo.

Aliwaomba waratibu wa kazi 
hiyo kuwa waaminifu kwa ku-
hakikisha kila mkulima anayes-
tahili apatiwe mbolea kwa bei 
elekezi ya serikali na kumwez-
esha kupata mavuno mengi.

DC alia na tangawizi Rungwe kukosa soko  
Na Grace Mwakalinga,  
RUNGWE

SERIKALI wilayani Rungwe 
Mkoa wa Mbeya imekiri kuko-
sekana kwa soko la uhakika la 
tangawizi, hivyo kulazimika kusa-
ka wawekezaji wadogo wa viwan-
da vya kuchakata na kusindika 
kutoka ndani na nje ya nchi, hu-
susani  Zambia na Malawi.

Mkuu wa Wilaya ya Rungwe, 
Dk. Vincent Anne, jana alisema  
uzalishaji wa tangawizi wilayani 
humo ni mkubwa kulinganisha 

na mahitaji, hali inayosababi-
sha wakulima kuuza kwa bei ya 
hasara.

Alisema kutokana na hali hiyo, 
wameanza kutengeneza maz-
ingira rafiki kwa ajili ya kuwa-
vutia wawekezaji kusindika na 
kuongeza thamani bidhaa hizo na 
kuwasaidia wakulima kuuza kwa 
watu hao.

Alisema mikakati mingine ni 
kuendelea kusaka masoko nje ya 
nchi kama vile Malawi, Zambia na 
Afrika Kusini ambao walitangaza 
nia ya kununua bidhaa hiyo 

ambayo inazalishwa kwa wingi 
wilayani Rungwe.

“Tumeona tatizo lililopo kwa 
wakulima wetu ni kukosa soko la 
uhakika la bidhaa hiyo na kusaba-
bisha kuuza kwa bei ya hasara 
licha ya kutumia gharama kubwa 
kwenye uzalishaji,” alisema Dk. 
Anney.

Mkulima wa tangawizi, Azame-
la Braison, alisema kuwa hali 
ya biashara ni mbaya na kuna 
hofu mali zao kutaifaishwa 
kutokana na mikopo ambayo  
ilitumika kama mitaji katika uzal-

ishaji.
‘’Tumezalisha kwa wingi 

tangawizi lakini hakuna soko la 
uhakika, tunalazimika kuuza ki-
holela kwa bei ya Sh. 500 mpaka 
Sh. 1,000 lakini hakuna faida yoy-
ote maana tunategemea wasafiri 
katika barabara yetu ya Mbeya-
Kyela hadi mpaka wa Boda Ka-
sumulu,” alisema Braison.

Wakati wakulima na wachu-
uzi wa zao la tangawizi wilayani 
Rungwe wakilalamikia kukose-
kana kwa soko la uhakika, hali ni 
tofauti kwa wafanyabiashara wa 

Jiji la Mbeya ambao wanachukua 
bidhaa hiyo wilayani Rungwe na 
kuuza sokoni kwa bei ya kuan-
zia Sh. 200 kwa hadi 500 kwa 
tangawizi moja kulingana na uku-
bwa.

Stella John, mmoja wa wafanya-
biashara hao, alisema wanapata 
faida kwa kuwa anaponunua kwa 
ujazo wa kipimo maalum cha Sh. 
2,000 kwa mkulima na akiingiza 
sokoni anapata faida ya Sh. 5,000, 
lakini kulingana na ukubwa wa 
kila tangawizi.

Milioni 65/- 
zatengwa 
ujenzi soko  
la kisasa
Na Grace Mwakalinga, KYELA

HALMASHAURI ya Wilaya ya 
Kyela mkoani Mbeya imetenga 
Sh. milioni 65 kwa ajili ya ujenzi 
wa soko la kisasa la Orofea ka-
tika Mamlaka ya Mji Mdogo wa 
Wilaya hiyo.
Kwa mujibu wa Mwenyekiti 

wa Halmashauri ya Wilaya hiyo, 
Katule Kingamkono, fedha hizo 
zimetolewa kupitia mapato ya 
ndani kwa mwaka wa fedha 
2022/23.
Alisema jana kuwa soko jipya 

litakalojengwa, litasaidia kukidhi 
mahitaji ya wananchi wa Mam-
laka ya Mji Mdogo wa Kyela am-
bao wanakosa mahitaji muhimu 
ndani ya soko lililopo sasa.
Mwenyekiti huyo alisema hal-

mashauri imetoa Sh. milioni 65 
kwa ajili ya kukamilisha ujenzi 
wa soko jipya. Kati ya fedha 
hizo, Sh. milioni 15 zitatumika 
kwenye ujenzi wa vyoo, Sh. 
milioni 15 zitaboresha huduma 
zingine.
“Tayari fedha ipo, kinacho-

subiriwa ni kuanza utekelezaji 
wa ujenzi wa soko kubwa la 
kisasa ambalo litakidhi mahitaji 
ya wana Kyela, tunaamini soko 
hilo litakuwa na miundombinu 
yote muhimu ikiwamo barabara, 
vyoo na huduma zingine,” alise-
ma Katule.
Mkurugenzi Mtendaji wa Hal-

mashauri ya Wilaya ya Kyela, 
Ezekiel Magehema, alisema 
ujenzi wa soko hilo utakamilika 
ndani ya muda uliopangwa ili 
lianze kutoa huduma.
Alisema atahakikisha soko 

hilo linajengwa katika viwango 
vinavyotakiwa  kulingana na 
thamani ya fedha iliyotolewa.
Mkurugenzi huyo alilipongeza 

baraza la madiwani kwa kuibua 
ujenzi wa miradi mbalimbali 
kwa ajili ya kuwanufaisha wa-
nanchi.
Alibainisha miradi inayoende-

lea inajumuisha ujenzi wa jengo 
la mama na mtoto katika Hospi-
tali ya Wilaya ya Kyela na vituo 
vya afya vinne.

Mkuu wa Wilaya ya Mbeya, Dk. Rashid Chuachua (wa pili kushoto), akipokea zawadi kwa niaba ya Mkuu wa Mkoa 
wa Mbeya, Juma Homera, kutoka kwa Mkurugenzi wa Hazina na Masoko ya Mitaji wa Benki ya Azania, Gilbert 
Mwandimila, katika hafla ya chakula cha jioni kwa ajili wadau mbalimbali na viongozi wa serikali, jijini humo juzi, 
kwa lengo la kujua huduma mbalimbali zinazotolewa na benki hiyo.  PICHA: MPIGAPICHA WETU

Mtoto aliyeokolewa kwenye 
moto na bibi aendelea vizuri
Na Rahma Suleiman,  
ZANZIBAR

N
ADIL Issa (5) ambaye 
amenusurika kifo 
baada ya bibi yake 
kuruka naye kutoka 

ghorofani kutokana na nyumba 
yao kuungua moto, anaendelea 
vyema na matibabu.

Bibi wa mtoto huyo Rehema 
Chande (70), alipoteza maisha 
eneo la Mkunazini Mjimkong-
we Zanzibar, baada ya kuangu-
ka kutoka ghorofani akijiokoa 
yeye na mjukuu wake baada ya 
nyumba yao kuungua.

Akizungumza na Nipashe 
jana, Ofisa Muuguzi katika wodi 
ya watoto hospitalini hapo, 
Thuwaiba Said, alisema hali ya 
mtoto huyo inaendelea vizuri 
na hakupata majereha makub-
wa. Muuguzi huyo alisema, 
mtoto huyo alifikishwa hospi-
tali hapo juzi majira ya saa saba 
mchana na kuanza kupatiwa 
matibabu.

“Mtoto tulimpokea majira 
ya saa saba mchana Jumanne 

kutokana na majeraha aliyoya-
pata baada ya bibi yake ku-
jirusha ghorofani akijiokoa na 
moto uliozuka katika nyumba 
wanayoishi,” alisema.

Alisema mtoto amefanyiwa 
vipimo vyote hakukutwa na 
majeraha makubwa kutokana 
na kuangukia kifuani kwa bibi 
yake.

Mama wa mtoto huyo, Hawa 
Kundi Haji, alisema alipigiwa 
simu na majirani wa mkwe 
wake (marehemu) kuwa ame-
fariki dunia na mtoto wake 
amepelekwa hospitali.

“Baada ya kupata taarifa nili-
patwa na mshtuko mkubwa 
na kulazimika kukimbilia hos-
pitali, hata hivyo nashukuru 
kukuta hali ya mtoto wangu sio 
mbaya ingawa nina majonzi ya 
kumpoteza bibi yake ambae 
ndiye alikuwa mlezi wake,” 
alisema.

Alisema mtoto wake alikuwa 
akiishi na bibi na baba yake am-
baye waliachana na kila mmoja 
kuishi eneo lake.

Baba wa mtoto huyo, Issa 

Ramadhan Ismail, alisema 
wakati tukio la moto linatokea 
hakuwapo nyumbani na al-
ipokea taarifa kwa mshtuko 
mkubwa. Aliiomba serikali na 
watu mbalimbali kumsaidia 
kwa sababu hakuna kitu kili-
chookolewa katika nyumba 
yao baada ya kuteketea kwa 
moto.

“Tukio hili sitaweza lisahau 
maishani mwangu, kwanza 
nimepoteza mama yangu 
mzazi, mtoto wangu amepata 
majeraha na hapa unapotuona 
hatuna hata nguo ya kuvaa zai-
di ya hizi tulizovaa mwilini kwa 
sababu hakuna kitu kilitoka 
ndani ya nyumba vyote vime-
ungua,” alisema kwa masiki-
tiko.

Alisema baada ya ndoa yake 
kuvunjika, mtoto wake Nadil 
akiwa na umri wa miaka miwili, 
alilelewa na bibi yake kumpun-
guzia mzigo wa malezi mtalaka 
wake.

Alisema ingawa walikuwa 
wakiishi pamoja na mama 
yake, lakini muda mwingi mto-

to alikuwa na bibi yake na huko 
hospitali anamtaja bibi yake 
mara kwa mara.

WAZIRI AZUNGUMZA
Akizungumza baada ya kum-

kagua mtoto Hospitali, Waziri 
wa Jinsia, Wazee na Watoto, 
Riziki Pembe, alisema Rehema 
(marehemu) anahitaji kupewa 
nishani ya ushujaa kwa kumu-
okoa mtoto huyo katika tukio la 
ajali ya moto.

“Kwa kweli tukio hili ni la 
kusikitisha, lakini bi Rehema 
licha ya kufariki dunia ni shujaa 
kwa kujitoa muhanga kwa ku-
muokoa mjukuu wake…ndiyo 
wazazi tunavyokua hasa mzazi 
wa kike,” alisema.

Alisema wanawake ndiyo 
walezi wakuu wa watoto na 
wapo tayari kujitoa muhanga 
ili kunusuru maisha ya watoto 
kama kitendo alichokifanya bi 
Rehema.

Alitoa pole kwa familia hiyo 
kwa kuondokewa na mpendwa 
wao na kuwataka kuwa na sub-
ira katika kipindi hiki kigumu 
cha msiba huo.

Waziri wa Jinsia, Wazee na Watoto Zanzibar, Riziki Pembe, akimjulia hali mtoto, Nadil Issa, aliyenusurika kifo baada ya bibi 
yake kuruka naye kutoka gorofani wakati akijihami dhidi ya moto kwenye nyumba wanayoishi eneo la Mji Mkongwe, akiwa 
anaendelea kupatiwa matibabu katika Hospitali ya Mnazi Mmoja Zanzibar jana. PICHA: RAHMA SULEIMAN

Na Mwandishi Wetu

RAIS wa Zanzibar, Dk. Hussein Ali 
Mwinyi amesema ushiriki wa taasisi 
zisizo za kiserikali katika uimarishaji 
wa huduma za kijamii ni muhimu kwa 
kuzingatia serikali haina uwezo wa ku-
wafikia wananchi wote.
Dk. Mwinyi aliyasema hayo Ikulu Zan-

zibar, alipozungumza na viongozi wa 
Taasisi za Milele Zanzibar Foundation 
na IFRAJ waliofika kumsalimia pamoja 
na kuelezea shughuli mbalimbali zinazo-
fanywa na taasisi hizo.
Alisema kwa kipindi kirefu sasa taasisi 

hizo zikifanya kazi kubwa ya kuisaidia 
serikali, hususan katika uimarishaji wa 
sekta za huduma ya jamii.
Alizipongeza taasisi hizo kwa kufanya 

kazi kubwa na kuwa taasisi zinazofanya 
vyema zaidi hapa nchini katika kuisaidia 
serikali uimarishaji wa sekta za huduma 
za jamii, ikiwamo afya, elimu, maji na 
uwezeshaji wajasiriamali. 
“Ninaridhika na kazi kubwa mnay-

ofanya kwa kuwa inagusa vipaumbele 
vya serikali katika kuimarisha huduma 
za jamii,” alisema.
Alifurahishwa na kazi kubwa inay-

ofanywa na taasisi hizo katika kujenga 
mifumo pamoja na kuzingatia umuhimu 
wa ujenzi wa miundombinu, uwepo wa 
rasilimali watu na mahitaji ya vifaa ka-
tika sekta hizo.
Dk. Mwinyi alisema Zanzibar inaka-

biliwa na tatizo kubwa la ukosefu wa 
majisafi na salama na hatua inayochuku-
liwa na taasisi hizo ya kusaidia upati-
kanaji wa pampu pamoja na uchimbaji 
wa visima ni ya kupongezwa.
Naye Mkuu wa Miradi wa Taasisi ya 

Milele Zanzibar Foundation, Khadija 
Ahmeid Sharrif, alisema taasisi hiyo ipo 
mstari wa mbele kuisaidia jamii kupitia 
sekta mbalimbali.
Kwa upande wake, Meneja wa Taasisi 

ya IFRAJ, Abdalla Said Abdalla, alisema 
taasisi hiyo inajishughulisha na ujenzi 
wa nyumba za makazi kwa wananachi 
wenye kipato cha chini na sasa wanaka-
milisha ujenzi wa nyumba 500 zina-
zogharimu zaidi ya Sh. bilioni 7.5.

Na Rahma Suleiman,  
ZANZIBAR

SERIKALI ya Zanzibar imezindua 
mpango wa kuvutia na kukaribisha 
kampuni za teknolojia visiwani 
humo huku kampuni ya Masoko 
inayokua kwa kasi barani Afrika 
ikifungua ofisi ya kwanza Zanzibar.

Akizungumza baada ya uzinduzi 
wa mpango huo wa kituo cha bi-
ashara cha Pavillion katika Mji wa 
Fumba, Waziri wa Nchi, Ofisi ya 
Rais, Kazi Uchumi na Uwekezaji 
Mudrik Ramadhan Soraga, alisema 
utekelezaji wa mpango huo uta-
saidia kukuza matumizi ya teknolo-
jia na kukuza uchumi wa taifa na 
ajira kwa vijana.

Waziri Soraga alisema,kampuni 
za teknolojia hazitahitaji tena ku-
fungua ofisi na kuhamisha watu 
wao kwenda Dubai au London 
kusimamia shughuli zao barani 
Afrika.

“Tunatoa mazingira ya wazi na 
wezeshi kwa makampuni yote ya 
teknolojia na washiriki wa timu zao 
kuwa mjini Zanzibar mojawapo ya 
maeneo yanayovutia zaidi duni-
ani kuruhusu kila mtu anayefanya 
teknolojia kwa ajili ya Afrika kuwa 
na msingi barani humu,” alisema.

Alisema kampuni ya Silicon Zan-
zibar inaunga mkono sera ya seri-
kali ya Uchumi wa Buluu ili kukuza 
maendeleo ya kiuchumi kwa kupi-
tia chini ya mazingira na mahitaji 
ya rasilimali endelevu.

Alisema wafanyabiashara wa 
kiteknolojia wana uwezo wa 
kuhimili athari za mabadiliko ya 
tabianchi hasa kiuchumi kwa vile 
hawategemei hali ya hewa, jambo 
ambalo litaisaidia Zanzibar kuinua 
uchumi wake dhidi ya sekta za 
msimu kama kilimo na utalii.

Alisema tukio hilo ni la kihistoria 
kwa Zanzibar na ndiyo kituo cha 
kwanza baada ya kuweka mkakati 

wa kuanzisha mpango maalum 
wa kualika kampuni za teknolojia 
kutoka nchi mbalimbali duniani 
kuwekeza visiwani humo.

Aidha, alisema lengo la mpan-
go huo ni kuruhusu shughuli za 
uwekezaji kuendelea kuchukua 
nafasi kwa kukaribisha kampuni 
mbalimbali kutoa huduma iki-
wamo za vyakula na matumizi 
mengine ya nyumbani kwa wakazi 
wa eneo hilo ili kupatikana kwa 
karibu zaidi. Waziri Soraga alisema 
uwekezaji katika teknolojia unak-
wenda sambamba na sera ya seri-
kali ya uchumi wa buluu na kila 
sekta inayoguswa ni suala la mifu-
mo ili kuvutia wawekezaji.

Hata hivyo, alisema mtazamo wa 
serikali kwa sasa ni uwekezaji ka-
tika nyanja zote na kwamba ni vy-
ema kuangalia zaidi fursa zilizo ka-
tika eneo hilo ikiwamo za sekta ya 
uchumi wa buluu katika kutumia 
rasilimali zilizomo kwa kuzingatia 

uchumi endelevu.
Naye Mkurugenzi Mtendaji 

wa kampuni ya uhandisi ya CPS, 
Sebastian Dietzold, alisema CPS 
inasaidia kuendeleza jumuiya ze-
nye nguvu zinazoongeza thamani 
kwa wawekezaji kama Wasoko, 
kwa madhumuni ya msingi ya ku-
wawezesha watu wa Zanzibar na 
wafanyabiashara.

“Silicon Zanzibar tayari im-
evutiwa na kampuni ya Wasoko 
kama mshirika wake wa kwanza, 
ni kampuni inayokua kwa kasi ba-
rani Afrika kama inavyotambuliwa 
na Financial Times, imetangaza 
kufungua kituo kipya katika Mji 
wa Fumba sambamba na kuwa-
tumia zaidi ya wafanyakazi 40 
wa teknolojia na viongozi wakuu 
akiwamo Mkurugenzi Mtendaji 
wa Wasoko, Daniel Yu,” alisema 
Sebastian. Alisema kampuni yao 
inaongeza thamani kwa jumuiya 
za wawekezaji wa ndani na nje na 

imani yake kwamba kituo hicho ki-
taongeza uwekezaji na thamani ya 
mji huo wa kisasa.

Mkurugenzi Mtendaji wa Mam-
laka ya Vitega Uchumi Zanzibar 
(ZIPA), Sharif Ali Sharif, aliahidi 
kwamba ZIPA itaendelea kutoa 
ushirikiano ili lengo la kuanzishwa 
mradi huo linatimia kwa sababu 
wawekezaji hao wanaisaidia seri-
kali katika kuinua uchumi wa nchi.

Aliwapongeza wawekezaji hao 
kwa kutumia teknolojia ya kusam-
baza bidhaa madukani ikiwamo 
vyakula kwa sababu wakazi zaidi 
ya 500 wanaokaa katika mji huo  
watapata fursa ya teknolojia hiyo 
kwa kupatiwa bidhaa wanazozi-
taka.

Eneo la uwekezaji Fumba town 
limeshajengwa nyumba 234 na 
lina zaidi ya wakazi 500 hadi sasa, 
mpango wa Zanzibar Silicon utar-
uhusu uwekaji wa maduka na hu-
duma muhimu.

Kampuni za teknolojia zaanza uwekezaji Z’bar

Mwinyi azipongeza 
taasisi uimarishaji 
huduma za jamii

Kesi pingamizi la urais  
Kenya yazidi kurindima

 

NAIROBI, KENYA

WAKILI katika timu ya wa-
nasheria wa kiongozi wa Azimio 
Raila Odinga Julie Soweto, ame-
dai kuwa kura 4,463 zilitolewa 
kutoka kwa mteja wake na 
kuongezwa kwa Rais mteule 
William Ruto katika Kaunti za 
Bomet, Kiambu, Kakamega, 
Nairobi na Baringo.

Akizungumza katika ma-
hakama ya Juu nchini Kenya 
jana Julie, alilalamika kwamba 
kulikuwa na tofauti katika 
fomu 41 za 34A kutoka Bomet, 
Kiambu na Kakamega zilizo-
pewa maajenti na zile zilizopo 
kwenye tovuti ya Tume Huru 
ya Uchaguzi na Mipaka (IEBC), 
ambazo ziliwasilishwa katika 
kituo cha kitaifa cha kujumlisha 
kura cha Bomas.

“IEBC ilinunua seti mbili za 
fomu 34A licha ya kutakiwa 
kununua kijitabu kimoja pekee 
ambacho kingetumiwa katika 
vituo vya kupigia kura huku 2/2 
kikihifadhiwa kwenye bahasha 
isiyoweza kuguswa, hati ya ki-
apo ya Celestine Anyango inao-
nyesha ubaya wa kimakusudi 
katika matumizi ya fomu.

“Fomu ambazo mawakala 
wanazo na fomu kwenye tovuti 
ni sawa katika vipengele vyote 
namba za mfululizo, mihuri na 
sahihi, hata hivyo, takwimu ka-
tika fomu zimebadilishwa na ni 
tofauti,” alisema.

Wakili Mkuu James Orengo, 
ambaye pia katika timu ya 
wanasheria wa Odinga, alidai 
kuwa IEBC haina utendakazi 
na haiwezi kufanya uchaguzi, 
huku akidai kuwa fomu hizo 
zilibadilishwa.

AGIZO KURA KUHESABI-
WA UPYA

Katika hatua nyingine Ma-
hakama ya Juu iliiamuru tume 
ya uchaguzi IEBC, kuwasilisha 
Fomu 32As na Fomu 34 kutoka 

WASHNTON, MAREKANI

RAIS wa Marekani Joe Biden miezi 
miwili kabla ya uchaguzi wa bunge 
nchini humo amezindua kampeni ya 
wabunge huku akiwatupia lawama 
wafuasi wa Donald Trump kwa ku-
unga mkono ghasia za kisiasa.

Kwa mujibu wa taarifa iliyochap-
ishwa jana na RFI, wiki iliyopita, Joe 
Biden alifananisha itikadi ya Donald 
Trump kama itikadi za ‘kifashisti’. 
Taarifa hiyo ilisema katika mkutano 
wa hadhara alioufanya Rais huyo 
mwanzoni mwa wiki hii huko Penn-
sylvania, alikwenda hatua moja zaidi 
na kuwashambulia wafuasi wa Trump 
juu ya mizozo yao ya kisiasa, na kwa 
upande mmoja hotuba ya uungaji 
mkono usio na kikomo kwa polisi na 
kuhusu shtuma kwa washambuliaji 
wa makao makuu ya Bunge la Mare-
kani.

“Mpo upande gani, ‘Make America 
Great Again’ huwezi kuwa mshirika 
wa polisi na mshirika wa uasi, acha 
niseme hivi kwa marafiki zangu 
‘Maga Republicans’ wanaoshiriki vi-
kao vya Baraza la bunge la Congress, 
usiniambie unaunga mkono vikosi 
vya usalama ikiwa hutakemea yaliyo-
tokea Januari 6, 2021” alisema.

Wakati huo huo Biden alishutumu 
mashambulizi makali ya kambi ya 
wahafidhina dhidi ya FBI tangu 
msako kwenye klabu ya kibinafsi ya 
Donald Trump iliyoko Florida, huku 
alieleza kuwa suala hilo linachukiza.

Pia inaelezwa kuwa Joe Biden ana 
shauku ya kuonyesha kuwa yuko ny-
umbani, karibu na Scranton, mji wake 
kwasababu ni katika mji ambapo 
Trump atafanya mkutano Septemba 2 
mwaka huu.

Taarifa ya RFI ilibainisha kuwa Rais 
huyo wa zamani atashiriki jukwaa 
na mgombea wake wa ugavana wa 
jimbo hilo muhimu, mtu ambaye ana-
tajwa kuwa alikuwa mstari wa mbele 
kati ya waandamanaji huko Washing-
ton Januari 6, 2021.

biden azindua 
kampeni 
uchaguzi  
wa wabunge

Mawakili James Orengo, Paul Mwangi, Philip Murgor na Julie Soweto wakiwasilisha hoja zao katika mahaka-
ma ya juu dhidi ya pingamizi la kura za uchaguzi wa urais nchini Kenya. Picha Mtandao.

“baada ya 
kutathmini 
uwazi wa 
kura hiyo, 
itabainisha 
iwapo Wil-
liam ruto 
amefikia 
kiwango 
cha ki-
katiba cha 
asilimia 50 
pamoja na 
kura moja 
kutanga-
zwa kuch-
aguliwa 
katika 
duru ya 
kwanza,” 
alisema.

vituo 41 kama ilivyoelekezwa 
siku ya Jumanne.

Msajili wa mahakama ali-
ifahamisha mahakama ya juu 
kwamba wahusika mbalim-
bali hawakuweza kukubali-
ana jinsi ya kuendesha zoezi 
hilo kutokana na agizo lililo-
tolewa kuhusu uchunguzi na 
kuhesabiwa kura upya Agosti 
30, mwaka huu.

Pia ilielezwa kuwa mawakili 
wa kampuni ya (Otieno Ogola 
& Company Advocates) wali-
iandikia mahakamu ya juu 
wakisema wanataka fomu 32 
A kutoka vituo vyote 229, nao 
mawakili wa Njoki Mboshe 
waliiandikia mahakama hiyo 
wakitaka fomu za vituo 238 
huku walalamishi nao waki-
omba vituo 517, na kwamba 
kutokana na muda agizo hilo 
halitafanikiwa.

“Tunaamuru kwamba IEBC 
itoe Fomu 32 na 34 A Kitabu 
mbili kutoka kwa vituo 41 
katika maombi ya celestine 
Anyango Apiyo, hiyo ndiyo 
njia pekee ambayo zoezi hilo 
linaweza kuwa na maana,” 
alisema Jaji Lenaola.

Aliongeza kuwa kwenda 
zaidi ya vituo vilivyowekwa 
kutaunda kesi mpya kutokana 
na muda mfupi uliotolewa wa 
uchunguzi huo.

MAMBO 9 YATAKAYOZIN-
GATIWA

Aidha, mahakama hiyo ya 
Juu ilisema itazingatia masu-
ala tisa katika usikilizwaji wa 
kesi hiyo kabla ya uamuzi 
wake unaotarajiwa kutolewa 
Septemba 5 mwaka huu.

Majaji saba walinuia kutath-
mini iwapo teknolojia ya uch-
aguzi, iliyotumiwa hasa kufua-
tilia matokeo kutoka vituo vya 
kupigia kura hadi kituo cha 
kitaifa cha kuhesabia kura, 
ilikidhi viwango vya uadilifu, 
uthibitisho, usalama na uwazi.

Vile vile ilibainishwa kuwa 
makosa katika mfumo wa 
kielektroniki yalisababisha 
Mahakama ya Juu kufutilia 
mbali uchaguzi uliopita wa 
urais wa Agosti 2017 ambao 
ni wa kwanza barani Afrika, 
baada ya Odinga kukata rufaa.

Agosti 30 mahakama hiyo 
iliamuru IEBC kumpa Od-
inga na walalamishi wengine 
idhini kamili na usiozuiliwa 
kutazama seva za kompyuta 
zilizotumiwa kwa uchaguzi, 
huku Odinga akidai kwamba 
wavamizi walivamia seva na 
kuzipakia fomu za matokeo 
ya uchaguzi ya uongo, madai 
ambayo rais wa IEBC alikanu-
sha.

Pia alisema kuwa matokeo 
katika angalau vituo 14 kati ya 
46,000 yanapaswa kupitiwa 
na kuhesabiwa upya.

“Baada ya kutathmini uwa-
zi wa kura hiyo, itabainisha 
iwapo William Ruto amefikia 
kiwango cha kikatiba cha asil-
imia 50 pamoja na kura moja 
kutangazwa kuchaguliwa ka-
tika duru ya kwanza,” alisema.

Kwa mujibu wa RFI, tangu 
mwaka 2002, chaguzi zote za 
urais nchini Kenya zimekuwa 
zikipingwa, wakati mwingine 
kusababisha ghasia za baada 
ya uchaguzi na machafuko 
hasa ya mwaka 2007.

Wakati wa kampeni za uch-
aguzi, Ruto na Odinga waliku-
wa wameahidi kutatua tofauti 
zozote mahakamani badala 
ya mitaani.

Ikiwa Mahakama ya Juu 
itabatilisha uchaguzi huo, ni 
lazima kura mpya ifanyike 
ndani ya siku 60, na kwamba 
iwapo itathibitisha matokeo 
hayo, William Ruto atakuwa 
rais wa tano wa Kenya tangu 
nchi hiyo kupata uhuru mwa-
ka 1963.

  BBC/RFI

Janza atamba StarS 
itawaondoa CraneS

Na Saada Akida 

UONGOZI wa JKT Tanzania 
umesema umejipanga kuhakikisha 
timu yao inarejea katika Ligi Kuu 
Bara msimu ujao na hilo ndio lengo 
kuu la kumwajiri kocha, Malale 
Hamsini.

Katibu Mkuu wa JKT Tanzania, 
Abdul Nyumba, alisema wamesa-
jili kikosi imara kitakachosaidia 
kutimiza malengo yao katika Ligi ya 
Championship wanayoshiriki am-
bayo msimu mpya wa 2022/2023 
utaanza ifikapo Septemba 17, 
mwaka huu.

Nyumba alisema wanaamini ma-
boresho yaliyofanyika katika benchi 
la ufundi yatawasaidia kufikia 
malengo ya kurejea katika Ligi Kuu 
Tanzania Bara baada ya kufahamu 
walipokosea msimu uliopita.

Aliwataja wachezaji wapya 10 am-
bao wamewasajili kuongeza nguvu 
ni Hassan Kapalata, Emmanuel 
Kichiba, Ally Yusuph, Riphat Msuya, 
Mohammed Katoto, Maka Edward, 
Maulid Juma, Richard Jovit, Siraji 
Juma na Himid Yusuph. 

“Msimu huu tumejipanga kurejea 
rasmi katika Ligi Kuu moja kwa 
moja, tumefanya usajili mzuri na 
kufanya Pre Season safi, hatutaki 
kucheza Play Off,” alisema Nyumba.

Katika kujiandaa na msimu mpya, 
JKT Tanzania inatarajia kucheza 
mechi ya kirafiki dhidi ya Namungo 
FC leo kwenye Uwanja wa Uhuru, 
Dar es Salaam.

JKT Tanzania FC 
yaiwaza Ligi Kuu

Mieleka kufanya 
uchaguzi Oktoba

Na Hawa Abdallah, ZANZIBAR 

SHIRIKISHO la Mpira wa Miguu Zanzi-
bar (ZFF) linatarajia kuendesha mafunzo 
ya sheria 17 za mchezo huo kwa makocha 
wanaofundisha timu za Ligi Kuu visiwani 
hapa pamoja na wale wa Ligi za Kanda, 
imefahamika.

Mafunzo hayo yatakayofanyika leo na 
kesho, pia yatawahusisha manahodha wa 
timu zote zinazoshiriki ligi hizo.

Mkurungenzi wa Ufundi wa ZFF, Salum 

Ali Haji, aliliambia gazeti hili mafunzo 
hayo  yataendeshwa na Mkufunzi wa nda-
ni wa waamuzi, Ramadhani Ibada Kibo, na 
lengo lake ni kuwafahamisha kuhusu she-
ria  zilizofanyiwa mabadiliko katika msimu 
huu wa 2022/2023.

Haji alisema, wanaamini mafunzo hayo 
yatawajengea makocha na manahodha 
hao uelewa mpana wa sheria za soka na 
hatimaye kusaidia kupokea maamuzi 
mbalimbali yatakayofanyika kwenye 
mechi wanazocheza.

“Makocha na wachezaji wamekuwa 
vinara  wa kuwalalamikia waamuzi pale 
wanapofanya uamuzi wao, pengine hu-
fanya hivi kwa kutokujua mabadiliko ya 
sheria au kufanya makusudi, naamini 
mafunzo haya yatawafungua na kumaliza 
malalamiko,” Haji alisema.

Aliongeza kwa kuwataka washiriki kuz-
ingatia elimu watakayopewa kwa kuyafiki-
sha kwa timu wanazotoka ili kuleta ufanisi 
na mabadiliko katika kazi zao huku pia iki-
saidia kumaliza dhana ya kuonewa.

Makocha waitwa darasani Z’bar

Na Saada Akida 

KOCHA mpya wa Timu ya Soka ya 
Taifa (Taifa Stars), Honour Janza, amese-
ma  anaamini Tanzania inaweza kupata 
ushindi katika mchezo wa marudiano 
dhidi ya Uganda na hatimaye kusonga 
mbele kwenye mashindano ya kusaka 
tiketi ya kushiriki fainali za Kombe la Af-
rika kwa Wachezaji wa Ndani (CHAN).

Janza, ambaye alikuwa Kocha Mkuu 
wa Namungo amekabidhiwa mikoba ya 
kuinoa Taifa Stars akirithi nafasi iliyoach-
wa na Kim Poulsen.

Akizungumza na gazeti hili jana, Janza 
alisema anayafanyia kazi mapungufu 
mbalimbali aliyoyaona katika kikosi hi-
cho baada ya kuutazama mchezo uli-

opita na wataingia uwanjani kurudiana 
na Cranes wakiwa imara zaidi.

Janza alisema, mpira wa siku hizi ume-
badilika na timu yoyote inaweza kupata 
matokeo chanya ugenini. 

“Mpira hivi sasa umebadilika sana na 
una matokeo ya kushangaza, licha ya 
Tanzania kuwa nyuma kwa bao 1-0 lakini 
ninaamini  bado timu hizi (Tanzania na 
Uganda) zina asilimia 50 /50 kufuzu fain-
ali za Mataifa ya Afrika kwa wachezaji wa-
naocheza ligi ya ndani.

“Naamini bado tuna nafasi ya kusonga 
mbele kama The Cranes walishinda hapa 
nyumbani kuna uwezekano Tanzania 
pia inakwenda kushinda Uganda hilo 
linawezekana, binafsi mimi napenda 
kushinda na huwa nafurahia kupata 

ushindi kwa sababu nimewahi kuonja 
ladha yake na ndio maana huwa nafura-
hia kupata matokeo ya kushinda” alisema 
Janza.

Aliongeza, kwa sasa malengo yao ni 
kupata ushindi katika mchezo huo na 
watafanya kila linalowezekana ili kupata 
matokeo chanya.

“Naamini tunatakiwa kuungana na 
kushirikiana ili kufikia malengo, katika 
mechi hii iliyoko mbele yetu na nyingine 
zitakazofuata, mimi au benchi la ufundi 
peke yetu hatuwezi, umoja unaleta ma-
fanikio,” Janza aliongeza.

Cranes, inayonolewa na Mserbia, Sre-
dojovic Milutin ‘Micho’ itawakaribisha 
Taifa Stars Jumamosi kwenye Uwanja wa 
St Marry’s Katende uliopo jijini Kampala.

Mchezaji wa All Stars Veterans, Rafiki Ntoke (kushoto), akijiandaa kumtoka nyota wa Mafather Veterans katika mechi 
ya kirafiki iliyochezwa kwenye Uwanja wa Jakaya Kikwete Youth Park jijini Dar es Salaam Jumapili iliyopita. PICHA: 
MPIGAPICHA WETU

Na Saada Akida 

UCHAGUZI Mkuu wa Chama 
cha Mieleka ya Ridhaa Tanzania 
(TAWF), umepangwa kufanyika 
ifikapo Oktoba 28, mwaka huu jijini 
Dar es Salaam.

Akizungumza jijini jana, Kaimu 
Mkuu wa Kitengo cha Uhusiano wa 
Baraza la Michezo la Taifa (BMT), 
Najaha Bakari, alisema fomu kwa 
ajili ya wadau wanaotaka kuwania 
nafasi mbalimbali zilianza kutole-
wa jana na mwisho wa zoezi hilo ni 
Oktoba 24, mwaka huu.

Bakari, alizitaja nafasi zinazow-
aniwa ni pamoja na Rais, Makamu 
Rais, Katibu Mkuu, Katibu Msaidizi, 
Mweka Hazina na nafasi tatu za 
wajumbe wa Kamati ya Utendaji.

“Ada ya fomu kwa nafasi tano za 
juu ni Sh. 100,000 na kwa nafasi 
ya ujumbe ni Sh. 50,000. Usaili wa 
wagombea utafanyika siku mbili 
kabla ya uchaguzi,” alisema ofisa 
huyo.

Aliongeza, kwa kuwataka wadau 
wenye sifa kujitokeza kuwania na-
fasi za uongozi ili chama hicho kip-
ate safu ya viongozi iliyokamilika 
kwa maendeleo ya mchezo huo.



NYOTA KUTUA FULHAM
FULHAM ina matumaini ya kumsajili winga wa zama-

ni wa Brazil, Willian mwenye umri wa miaka 34,  nyota 
wa Paris St-Germain na Ufaransa, Layvin Kurzawa (29), 
fowadi wa Roma na Uholanzi, Justin Kluivert (23), na 
mshambuliaji wa Marseille na Senegal, Bamba Dieng 
(22). (Telegraph)

GAKPO AGEUKA LULU
EVERTON na Leeds United wameungana na South-

ampton kujaribu kumsajili Cody Gakpo. Klabu yake ya 
PSV Eindhoven awali ilikataa ombi la euro milioni 25 
mapema wiki hii kwa mchezaji huyo wa kimataifa wa 
Uholanzi mwenye umri wa miaka 23. (Telegraph)

BRIGHTON YAMTAKA CAICEDO
KLABU ya Brighton imesema haitashinikizwa ku-

muuza kiungo wao wa kimataifa wa Ecuador, Moises 
Caicedo mwenye umri wa miaka 20, ambaye amekuwa 
akihusishwa na uhamisho wa pauni milioni 42 kwenda 
Liverpool. (TalkSport)

GVARDIOL ANUKIA CHELSEA
CHELSEA wako katika mazungumzo ya kukamilisha 

dili la pauni milioni 77 kwa mlinzi wa Croatia, Josko 
Gvardiol mwenye umri wa miaka 20 kufikia tarehe ya 
mwisho ya uhamisho leo Alhamisi. (Mail)

WAN-BISSAKA APATA RUKSA
MANCHESTER United itamruhusu Aaron Wan-Bissaka 

mwenye umri wa miaka 24, kuondoka katika klabu hiyo 
iwapo watakubaliana kumnunua kwa mkopo Sergino 
Dest wa Barcelona (  21), ambaye ni mchezaji wa kimataifa 
wa Marekani. (90min)

ARSENAL, EVERTON VITANI
ARSENAL na Everton ni miongoni mwa klabu kadhaa 

zinazomhitaji winga wa Shakhtar Donetsk ,na Timu ya 
Taifa ya Ukraine, Mykhaylo Mudryk mwenye umri wa 
miaka 21. (Metro)

PAREDES ANUKIA JUVE
KLABU ya Juventus inatarajia kukamilisha mkataba 

wa mkopo kumnunua kiungo wa kati wa PSG na Timu 
ya Taifa ya Argentina, Leandro Paredes mwenye umri 
wa miaka 28, ambaye alikuwa akiivutia Arsenal. (La 
Gazzetta dello Sport)

FAES ATAJWA LEICESTER
LEICESTER City ipo katika mazungumzo juu ya mka-

taba wa pauni milioni 17.2 kumnunua beki wa Reims, 
Wout Faes mwenye umri wa miaka 24, huku mchezaji 
huyo wa kimataifa wa Ubelgiji akionekana kama mbada-
la wa mlinzi wa Ufaransa, Wesley Fofana (21), ambaye 
anakaribia kuhamia Chelsea kwa dau la pauni milioni 
70. (Mail) 

BOLY AKARIBIA FOREST
MLINZI wa Ivory Coast, Willy Boly, mwenye umri wa 

miaka 31, atafanyiwa uchunguzi wa kimatibabu na Not-
tingham Forest kabla ya kununuliwa kwa dau la pauni 
milioni 2.25 kutoka Wolverhampton Wanderers. (Ath-
letic - subscription needed)

BELLERIN KUTUA BARCA
BARCELONA wanajipanga kumnunua beki wa kulia 

wa Arsenal na Hispania, Hector Bellerin mwenye umri 
wa miaka 27, ikiwa hawataweza kumpata mlinzi wa Ar-
gentina, Juan Foyth (24) kutoka Villarreal. (90min)

DONDOO zA SOKA 
MAGAZETI YA ULAYA

LONDON, England 

BAADA ya Chelsea kupokea 
kichapo cha mabao 2-1 katika mechi 
ya Ligi Kuu England dhidi ya South-
ampton, Kocha Thomas Tuchel, 
amesema The Blues hao lazima 
waimarike “haraka iwezekanavyo”.

Chelsea walichukua uongozi 
kupitia kwa Raheem Sterling juzi 
Jumanne usiku, lakini mabao ya 
Romeo Lavia na Adam Armstrong 
yalibadilisha mwelekeo na wao 
kuchezea kichapo cha magoli 2-1.

Wakiwa wamechapwa mabao 3-0 
na Leeds United katika safari yao 
ya mwisho ya ugenini, Chelsea sasa 
wamepata vipigo mfululizo vya 
ugenini kwa mara ya kwanza tangu 
Desemba, mwaka juzi.

Tuchel, kwa upande wake, ame-
poteza mfululizo katika Ligi Kuu 
England kwa mara ya kwanza tangu 

alipokuwa akiifundisha Paris Saint-
Germain mnamo Agosti, mwaka 
2019.

Baada ya mchezo huo, Tuchel 
alishindwa kueleza matatizo yao na 
kusema wanahitaji kuimarika tu.

“Sijui kama neno linahusika, 
sipendi kabisa kupoteza na ni mara 
ya pili katika msimu, mapema 
sana,” alisema akiiamba BT Sport.

“Nadhani haihitaji sana ku-
tushinda. Hiki ndicho sipendi. Tuna 
unyenyekevu wa kutosha kuelewa 
tunaweza kupoteza mechi na bila 
shaka, mechi za ugenini.

“Hatupendi na tunajaribu 
kushinda kila mechi lakini jinsi tu-
navyofanya hivi ni jambo ambalo 
tunapaswa kuelewa haraka iweze-
kanavyo na kubadilika.

“Ni ngumu, sijui kwanini, tu-
naanza vizuri katika michezo yote 
karibu, na ni wazi tunapambana 

na umakini wetu na uthabiti katika 
mechi.

“Haitoshi kucheza dakika 20 
vizuri, tulifanya hivyo hivyo kule 
Leeds. Kisha jambo moja linaenda 
kinyume na sisi, na tunatatizika 
kutafuta majibu na kupambana na 
njia yetu ya kurejea ikiwa mambo 
hayaendi katika mwelekeo wetu.”

Wakati huo huo, Sterling sasa 
amefunga kila moja ya mabao 
matatu ya mwisho ya Chelsea, na 
wakati Tuchel ana wasiwasi na 
ushambuliaji wa wachezaji wake, 
alisisitiza umuhimu wa kugundua 
tena utulivu wao wa ulinzi.

“Nadhani katika dakika 20 za 
kwanza tulitengeneza nafasi, nusu-
nusu lakini tulijitahidi kufunga, 
jambo ambalo pia si geni kwetu na 
si lazima kuwe na matokeo ya ku-
poteza mechi.

    Imetokana na timu yake kupata kipigo cha pili mfulu-
lizo ugenini na...

Kiwango cha chelsea 
chamtia hofu tuchel



Saka ana imani atasaini mkataba mpya
LONDON, England 

BUBAYO Saka ana imani atakubali 
kusaini mkataba mpya na Arsenal, 
akifichua anahisi “kupendwa sana” 
na Mikel Arteta na wachezaji wen-
zake hapo kwenye dimba la Emir-
ates.

Saka ameibuka kama sehemu 
muhimu ya kikosi cha Arsenal tangu 
alipoanza kucheza ligi hiyo mwaka 
2019, na alitikisa nyavu mara 11 na 
kumaliza kama mfungaji bora wa 
timu hiyo katika Ligi Kuu England 
msimu uliopita.

Tangu kuanza kwa kampeni iliyo-
pita, hakuna mchezaji wa Arsenal 
ambaye ameandikisha pasi nyingi 
za mabao katika ligi hiyo kama Saka 
(nane).

Ingawa mkataba wa sasa wa Saka 

unamalizika mwaka 2024, Arsenal 
wana nia ya kumuongezea mwing-
ine mapema ili kuepuka kuwekwa 
katika mazingira magumu mwishoni 
mwa msimu.

Kabla ya ushindi wa 3-0 dhidi 
ya Bournemouth mapema mwezi 
huu, Arteta alisema “ana uhakika 
sana” mkataba mpya utakubaliwa 
na mchezaji huyo wa kimataifa wa 
England.

Wakati maoni hayo yalipowekwa 
kwa Saka kabla ya mechi ya Ligi 
Kuu ya Arsenal dhidi ya Aston Villa 
Jumatano, mchezaji huyo mwenye 
umri wa miaka 20 alijibu: “Nina 
imani kubwa na hilo.

“Ninahisi upendo kutoka kwa wa-
chezaji wenzangu, makocha wangu 
na mashabiki pia. Ninahisi kupend-
wa sana hapa.”

habari michezo

MANCHESTER, England 

K
LABU ya Manchester City ipo 
katika mazungumzo na Borus-
sia Dortmund kwa ajili ya kum-
nunua, Manuel Akanji, kwa mu-

jibu wa 90min.
Mchezaji huyo wa kimataifa wa Us-

wizi amebakiwa na chini ya mwaka 
mmoja kukamilisha mkataba wake ka-
tika klabu hiyo ya Signal-Iduna Park na 
hajaonekana kwenye kikosi hadi sasa 
msimu huu.

Akanji amekuwa akihusishwa ku-
hamia Leicester na Manchester United 
siku za hivi karibuni, lakini 90min in-
aelewa mazungumzo yanaendelea kati 
yake na Manchester City.

Mwanzo mbaya wa John Stones hadi 
msimu huu na hitaji la Nathan Ake ku-
cheza nafasi ya beki wa kushoto baada 
ya kuondoka kwa Oleksandr Zinchenko 
inamaanisha Pep Guardiola anatafuta 
suluhu haraka.

Dili la Akanji linatarajiwa kugharimu 
chini ya pauni milioni 15, jambo ambalo 
linamfanya kuwa chaguo la kuvutia 
pale City.

City wameruhusu mabao matano ka-
tika mechi zao nne za kwanza za Ligi 
Kuu England, rekodi ambayo sio nzuri 
kwao.

Akanji mwenye umri wa miaka 27 
ameichezea Dortmund mechi 158 tan-
gu ajiunge nayo kutoka Basel mwaka 
wa 2018. 

City yajipanga 
kumsajili akanji

***

-----------------------------

Na Mwandishi Wetu

KAMA mnavyojua msimu wa ligi kari-
bu zote duniani ndio hivyo unayoyoma 
na kwa sasa ligi ya nyumbani imesi-
mama kupisha michezo ya kimataifa 
ambayo timu za taifa ikiwamo ya kwetu 
Tanzania zinapambania kufuzu kuche-
za makombe mbalimbali yanayoratibi-
wa na CAF, kama CHAN na mengineyo.

Meneja Uhusiano na Mawasilaino 
wa Sportpesa, Sabrina Msuya, alisema 
kwao Sportpesa huduma ya kubashiri 
inaendelea kama kawaida ambapo kwa 
sasa kuna Jackpot ya katikati ya wiki na 
Jackpot ya mwisho wa wiki inayofaha-
mika kama Supa Jackpot.

Alisema, Jackpot za Sportpesa zime-
boreshwa ili kumpa  mchezaji wigo 
mpana wa kuweza kushinda na kufu-
rahia thamani ya pesa anayotumia ama 
kucheza na SportPesa. 

‘’Kwanza kabisa Supa jackpot inaan-
zia bilioni moja ambapo sasa hivi ni 
1,025,118,259 TZS, Pili ukuachia jackpot 
ya mechi 17, chini yake kuna Jackpot ya 
mechi 16, 15, 14 na 13. Jackpot zote hizi 
mteja wetu anaweza jishindia vitita vi-
nono vya pesa kupitia bonus ambazo zi-
napatikana iwapo mteja atakuwa ame-
kosa baadhi ya mechi.

‘’Kampuni yetu imejitahidi kutoa hu-
duma ambayo inalenga kumkomboa 
ama kumuwezesha mtanzania kutimiza 
ndoto zake. Ukiangalia tangu tumeanza 
mpaka hivi sasa utagundua Sportpesa 
imeweka bidhaa na huduma ambazo ni 
rahisi kufikika na pia kutumika.”

Anaendelea kusema kuwa moja ya 
bidhaa ambayo Sportpesa ilileta ni 
kubashiri kwa kutumia USSD na SMS 
ambapo mchezaji mwenye simu ya 
kitochi maarufu kama kiswaswadu ana-
cheza bila shinda na tena bila kukatwa 
hata senti moja. Pia wachezaji wa simu 
za Android na IOS wanacheza bila kuwa 

na bando.
Hili ni eneo mojawapo ambapo tu-

mekuwezesha mteja na kukupa fursa 
ili uweze kujaribu bahati yako, bila mk-
wamo wa aina yoyote. ‘’Kama wewe ni 

mfuatiliaji utagundua huduma zetu 
zimelenga watu wa rika na vipato 
vyote’’.

Katika kuboresha huduma zetu tu-
liamua kuwekeza zaidi kwenye teknolo-
jia na mifumo ya tehama ambayo hii 
inawapa urahisi wateja wetu katika ku-
furahia huduma na bidhaa zetu. Hapa 
natolea mfano mteja wetu sasa anawe-
za kutatuliwa matatizo au changamoto 
muda wowote katika masaa 24.

Kwa wale ambao wanapenda 
kubashiri lakini hawana muda kutoka-
na na aina ya majukumu na nafasi zao 
katika jamii hatukuwaacha mbali. Kwa 
kutumia mitandao ya Facebook, Twit-
ter na WhatsApp tumewawekea hudu-
ma ya “Share Mkeka’’ ambapo unaweza 
kutengeza mkeka na ukamtumia ndugu 
jamaa na rafiki yako naye akaweka kwa 
kuweka kiasi anachotaka au kuhariri 
kidogo na kuweka ubashiri.

Ukiangalia aina ya washindi ambao 
wamekuwa wakipatikana kupitia bid-
haa zetu, utagundua tuna rika zote am-
bazo zinaruhusiwa kisheria kushiriki 
michezo hii ya kubashiri. Karibu kila 
siku washindi wa viwango mbali mbali 
wanajishindia zawadi mbali mbali za 
kifedha kama vile kasino, Tenisi, Jack-
poti bonasi na Multibet bonasi, kwa 
uchache tu.

‘’Kwa sasa tuna michezo kama ‘’Lucky 
Number’’ au Namba za bahati, tuna 
mchezo wa Virtual games, michezo ya 
kasino kama Hot Hot Fruit, 9 Masks of 
Fire, Boom Pirates na Multifire Roulette

Kwa kumalizia, Sabrina anasema 
watanzania wachukue fursa inayopa-
tikana Sportpesa kwani malipo ni 
fasta kuliko kampuni nyingine yoyote. 
“Ninawaasa ndugu zangu watanzania 
kuendelea kucheza na Sportpesa kwa 
wale ambao wanacheza na kwa wale 
ambao hawajajiunga na sisi basi wa-
sisite kujisajili na kucheza’’.

Meneja Uhusiano na Mawasilaino 
wa  Sportpesa, Sabrina Msuya, 
akizungumzia namna kampuni yao 
ya huduma ya kubashiri inavyo-
toa huduma zenye ubora mkubwa. 
PICHA: MPIGAPICHA WETU

SportpeSa kinara katika
ubora wa huduma zake

Ruvu yaipigia hesabu Namungo
Na Adam Fungamwango

UONGOZI wa Ruvu Shooting ume-
sema umeamua kufuta mapumziko ya 
wachezaji wake kwa ajili ya kutoa nafasi 
kwa benchi la ufundi kurekebisha ma-
pungufu yaliyoonekana katika mechi 
mbili zilizopita za Ligi Kuu Tanzania 
Bara na hatimaye kuwakabili Namungo 
FC wakiwa imara.

Msemaji wa Ruvu Shooting, Ma-
sau Mbwire alisema tangu kumalizika 
kwa mechi yao dhidi ya Mtibwa Sugar 

hapo Agosti 21, mwaka huu  ambapo 
walichapwa mabao 2-1, hawakutoa 
mapumziko kwa wachezaji wao kama 
timu nyingine zilivyofanya ili kujiwinda 
na mchezo unaofuata.

“Tumepata maandalizi ya muda mre-
fu kwa sababu hatukumpumzisha mtu 
tangu tulipomaliza mechi ya pili, mako-
cha wamekuwa na kazi ya kurekebisha 
mapungufu yaliyoonekana katika mi-
chezo miwili, wawajenge kiuwezo zaidi, 
ili mchezo dhidi ya Namungo tupate 
matokeo chanya.

Tunakwenda kucheza na Namungo, 
moja ya timu ambazo ziko vizuri, ben-
chi lao lipo sawasawa japo nasikia ko-
cha wao Hanour Janza amechukuliwa 
na Taifa Stars, hata usajili wao ni mzuri 
una wachezaji bora wa ndani na nje ya 
nchi,” alisema Masau.

Ruvu Shooting bado itakuwa inache-
za ugenini, kwa sababu ilianza msimu 
mpya kwa kuwafuata Ihefu kwenye 
Uwanja wa Highlands Estate na kush-
inda bao 1-0 halafu ilielekea Manungu 
Complex.



Na Mwandishi Wetu

W
AKATI jana usiku il-
ishuka dimbani kucheza 
mechi yake ya mwisho 
ya mashindano maalumu 

huko Sudan dhidi ya wenyeji, Al Hilal, 
Kocha Mkuu wa Simba, Zoran Maki, 
bado amekuwa na maingizo tofauti 
katika kikosi chake cha kwanza cha 
Wekundu hao wa Msimbazi.

Akizungumza na gazeti hili jana, Ko-
cha Msaidizi wa Simba, Selemani Ma-
tola, alisema wachezaji wa timu hiyo 
wamekuwa na ushindani mazoezini 
na katika mechi zote walizocheza 
kwa sababu hakuna ambaye anaamini 
amepata namba ya kudumu.

Matola alisema kupata michezo 
mingi ya kirafiki pia kumesaidia ku-
waimarisha wachezaji wao kwa saba-
bu wanakabiliwa na mechi ngumu 
za Ligi Kuu Tanzania Bara pamoja 
na mashindano ya kimataifa ya Ligi 
ya Mabingwa Afrika wanayokwenda 
kushiriki.

“Bado tunasuka kikosi, tumekuwa 
tukiwatumia wachezaji tuliokuwa nao 

hapa katika michezo hii kwa maana 
ya kuwaimarisha zaidi, ninaamini 
baada ya mashindano haya mwal-
imu (Maki), atakuwa amepata kikosi 
chake,” alisema Matola.

Aliongeza kuna wachezaji ambao 
msimu uliopita walionekana wameji-
hakikishia namba lakini kwa sasa hali 
imebadilika, hivyo mabadiliko haya 
yanawafanya nyota wetu kuendelea 
kujituma zaidi.

“Mechi hizi zimetusaidia kuelekea 
mechi yetu ya kimataifa dhidi ya Big 
Bullet ya Malawi, zimetupa nafasi ya 
kuwaangalia wachezaji ambao ha-
wakupata nafasi, tumewaangalia 
wachezaji wengine ambao hawaku-
pata nafasi na kupata picha halisi ya 
timu nzima,” Matola alisema.

Aliongeza wakati wanaendelea na 
michezo hiyo, benchi la ufundi li-
meendelea kuwafuatilia wapinzani 
wao, Big Bullet ili kujiweka katika 
mazingira mazuri ya kuvuna matokeo 
chanya.

“Siku hizi hakuna timu ndogo, 
tutaenda Malawi kuwakabili wap-
inzani wetu kwa tahadhari zote, 

hatutaki kuwa na mlima mkubwa tut-
awapowaalika katika mechi ya maru-
diano nyumbani, tumejipanga kufika 
mbali,” Matola alisema.

Wakati huo huo, kiungo, Sadio 
Kanoute, raia wa Mali na nahodha, 
John Bocco walijiunga na timu hiyo ili-
yoko Sudan tangu juzi na kukiongezea 
nguvu kikosi chao.

“Ujio wa Kanoute na Bocco ni faraja 
kwetu, kunaendelea kumpa wigo ko-
cha na hatimaye baada ya kumaliza 
mechi hizi, tutakuwa na mwanga wa 
wapi tutakwenda,” aliongeza kocha 
na nahodha huyo wa zamani wa Sim-
ba.

Katika hatua nyingine, Kanoute, 
Pape Sakho na Clatous Chama wam-
etajwa kuwania tuzo ya mchezaji bora 
wa Agosti wa Simba.

Hata hivyo, rekodi zinampa nafasi 
kubwa ya Chama ambaye amecheza 
mechi mbili za ligi na kufunga bao 
moja na kutoa pasi moja ya bao kwe-
nye mchezo dhidi ya Kagera Sugar 
kushinda tuzo hiyo inayodhaminiwa 
na Kampuni ya Emirate Aluminium.

Gazeti hili hutolewa na kuchapishwa na the Guardian limited, s.l.p 31042

   Kocha aeleza bado ana kibarua cha 
kukisuka kikosi chake huku ushindani... 

Yanga, Azam FC 
zinasubiri muda
Na Mwandishi Wetu

MABOSI wa timu za Yanga na 
Azam FC wametamba kila kikosi 
kiko tayari kwa mchezo wa Ligi 
Kuu Tanzania Bara utakaochezwa 
Septemba 6, mwaka huu kwenye 
Uwanja wa Benjamin Mkapa, Dar 
es Salaam.

Yanga itashuka katika mechi 
hiyo ikiwa na kumbukumbu ya 
ushindi wa mabao 2-1 dhidi ya 
Polisi Tanzania katika mchezo 
wake wa kwanza huku pia iki-
wachapa Coastal Union mabao 
2-0, mechi zote zikichezwa kwe-
nye Uwanja wa Sheikh Amri Abeid 
jijini Arusha.

Kocha Mkuu wa Yanga, 
Nassredine Nabi, alisema anafa-
hamu mechi hiyo itakuwa ngumu 
na yenye ushindani kwa sababu 
Azam FC pia imesajili wachezaji 
wazuri na wenye uzoefu.

Nabi alisema mabadiliko ya 
benchi la ufundi ni sababu ny-
ingine itakayowafanya wasifaha-
mu vyema aina ya mfumo ambao 
wataingia nao wapinzani wao.

“Mchezo hautakuwa rahisi, ni 
mchezo muhimu kwetu kupata 
matokeo, tutaingia tofauti, hatu-
tatumia mbinu ambazo tulizitumia 
katika mechi zetu za ugenini, 
tutabadilisha mfumo kwa sababu 
kila mchezo unahitaji mpango kazi 
tofauti,” alisema Nabi.

Naye Mkurungenzi wa 
Mashindano wa Yanga, Saad 
Kawemba, alisema kikosi chao kil-
iendelea kujiimarisha kwa kufanya 
mazoezi magumu kwa sababu 
hawakupata muda wa kutosha 
wakati wa Pre Season.

Aliongeza mechi za kirafiki am-
bazo wamecheza wakati ligi im-
esimama zilikuwa na malengo ya 
kiufundi na si kuangalia matokeo 
ya mwisho kama inavyotafsiriwa.

Naye Ofisa Habari wa Azam FC, 
Thabit Zakaria, alisema kikosi chao 
kinaendelea kuimarika na hawana 
hofu yoyote kuelekea mechi yao 
dhidi ya Yanga.

“Tunasubiri muda, mazoezi 
yanayoendelea ni ya kuiweka miili 
ya wachezaji wetu tayari, lakini 
kiufundi tulishamaliza kazi,” Zaka 
alisema.

Kiwango cha Chelsea chamtia hofu Tuchel

Joto la namba 
latikisa simba

Wachezaji wa Timu ya Soka ya Taifa (Taifa Stars), wakifanya mazoezi kujiandaa kwa mechi ya marudiano dhidi 
ya Uganda kwa ajili ya kusaka tiketi ya kushiriki fainali za Kombe la Mataifa ya Afrika kwa Wachezaji wa Ndani 
(CHAN) itakayochezwa Jumamosi jijini Kampala. PICHA: TFF

